
Ágrip	  (útdráttur)	  

Ævintýrið	   um	   Dreka	   Snúð	   og	   Óvissugötuna	   er	   hugsað	   sem	   námsefni	   fyrir	   nemendur	   í	  

grunnskóla	  á	  yngsta-‐	  og	  miðstigi.	   Í	  viðauka	  með	  ritgerðinni	  fylgir	   leikritið	  sem	  kennurum	  

er	   frjálst	   að	   nota	   í	   kennslu.	   Leikritið	   er	   tilvalið	   að	   nota	   í	   leiklistarkennslu	   þar	   sem	  

kennslufræði	   tónmenntar	   og	   leiklistar	   er	   fléttað	   saman.	  Námsefnið	   er	   einnig	   hugsað	   til	  

þess	  að	  samþætta	  hinar	  ýmsu	  námsgreinar	  en	  það	  teygir	  anga	  sína	  einnig	  til	  heimspeki,	  

fjölmenningar	   og	   jafnréttis,	   tungumálsins	   og	   hugleiðinga	   um	   barnabókmenntir.	  

Nemendur	  fá	  tækifæri	  til	  þess	  að	  nota	  ímyndunaraflið,	  endurspegla	  eigin	  reynslu	  og	  víkka	  

sjóndeildarhringinn	  með	  því	  að	  setja	  sig	  í	  spor	  annarra.	  Þeir	  kynnast	  jafnframt	  því	  hvernig	  

tónlist	   eykur	   áhrifamátt	   sögunnar.	   Í	   gegnum	   ferlið	   uppgötva	   nemendur	   ef	   til	   vill	   nýja	  

hæfileika,	   efla	   samskipta-‐	   og	   sjálfsþekkingargreind,	   félagsfærni,	   tilfinningagreind,	   innsæi	  

og	  samkennd.	  

Kennsluaðferðir	   leiklistar	  ætti	   að	  nota	   í	  öllum	  námsgreinum	  því	   í	   gegnum	   leiklist	  

eflist	  skapandi	  hugsun	  og	  tækifæri	  til	  þess	  að	  hugsa	  út	  fyrir	  kassann.	  Hvort	  sem	  nemendur	  

vilja	   feta	   listabrautina	   eftir	   grunnskólagöngu	   eða	   ekki	   þá	   nýtist	   þeim	   allt	   leiklistar-‐	   og	  

tónlistarnám	   í	   framtíðinni	   og	   lausnamiðaður	   hugsanaháttur	   sem	   þjálfast	   í	   gegnum	  

listgreinar.	   Í	   leikritinu	   um	   Dreka	   Snúð	   sameinast	   því	   margir	   þættir	   sem	   tengjast	   lífinu	  

sjálfu,	  til	  dæmis	  núvitund	  og	  að	  þekkja	  eigin	  tilfinningar.	  	  

Formáli	  

Hugmyndin	   að	  ævintýrinu	  um	  Dreka	   Snúð	   kviknaði	   þegar	   ég	   var	   að	   svæfa	   litlu	   frænkur	  

mínar	  og	  frænda.	  Þá	  spann	  ég	  sögur	  um	  þessa	  litríku	  persónu	  á	  staðnum	  og	  skellti	  frændi	  

minn	   sér	   stundum	   í	   sögumannssætið	   og	   kom	  með	   hugmyndir	   að	   framvindu	   sögunnar.	  

Nokkrar	  framhaldssögur	  með	  Dreka	  Snúð	  í	  aðalhlutverki	  urðu	  til	  og	  nokkrum	  árum	  síðar	  

ákvað	  ég	  að	  skrifa	  sögu	  sem	  breyttist	   í	  svokallað	  „hljóðleikhús“.	  Sagan	  er	  þá	   leiklesin	  og	  

notuð	  eru	  hljóð	  og	  ýmis	  hljóðfæri	  á	  völdum	  stöðum	  til	  þess	  að	  magna	  upp	  áhrif	  sögunnar,	  

líkt	  og	  í	  mörgum	  leiksýningum	  á	  fjölum	  leikhúsanna.	  

Ég	   leiklas	   síðan	   söguna	   í	   kennslustund	   og	   nemendur	   á	   yngsta	   stigi	   spiluðu	   á	  

hljóðfæri	   og	   mynduðu	   hljóð	   eftir	   því	   sem	   sagan	   kallaði	   á.	   Jók	   það	   áhrifamátt	  

atburðarásarinnar.	  Það	  næsta	  sem	  ég	  gerði	  var	  að	  skrifa	  handrit	  út	   frá	  sögunni.	  Það	  var	  

prófað	  annars	  vegar	  í	  vettvangsnámi	  í	  Álfhólsskóla	  með	  nemendum	  í	  6.	  bekk	  (á	  miðstigi)	  

og	   hins	   vegar	   með	   nemendum	   á	   yngsta	   stigi	   í	   Melaskóla	   þar	   sem	   undirrituð	   kennir	  

tónmennt,	  leiklist	  og	  dans.	  Að	  sjálfsögðu	  geta	  eldri	  nemendur	  líka	  haft	  gaman	  að	  sögunni	  

og	  fullorðnir	   líka	  á	  sinn	  hátt.	  Við	  skiljum	  jú	  öll	  sögur	  á	  einstaklingsbundinn	  hátt	  og	  erum	  

með	  ólíka	  kímnigáfu.	  

Í	  viðauka	  með	  greinargerðinni	  minni	  fylgir	  handrit	  að	  ævintýrinu:	  „Dreki	  Snúður	  og	  

Óvissugatan.“	  Ævintýrið	  er	  hugsað	   sem	  námsefni	   fyrir	   kennara	  að	   vinna	  með	  börnum	  á	  

yngsta-‐	   og	   miðstigi.	   Útkoman	   verður	   að	   öllum	   líkindum	   margvísleg	   bæði	   vegna	  

mismunandi	  nálgunar	  hjá	  ólíkum	  kennurum	  og	  nemendum	  á	  ólíku	  aldursstigi.	  Einnig	  geta	  

nemendahópar	   á	   sama	   aldursstigi	   verið	   mjög	   ólíkir	   og	   kemur	   það	   glögglega	   fram	   við	  

úrvinnslu	  á	  leikritinu.	  

Ég	  vil	  þakka	   leiðbeinanda	  mínum,	  Jóni	  Yngva	  Jóhannssyni,	   fyrir	  góðar	  ábendingar	  

og	  samvinnu	  og	  mömmu	  og	  pabba	  og	  Þóru	  systur	  fyrir	  yfirlestur,	  gagnlegar	  ábendingar	  og	  

hvatningu	  á	  meðan	  á	  samningu	  ritgerðar	  stóð.	  

Þetta	  lokaverkefni	  er	  samið	  af	  mér	  undirritaðri.	  Ég	  hef	  kynnt	  mér	  Siðareglur	  Háskóla	  

Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  

samkvæmt	  bestu	  vitund.	  Ég	  vísa	  til	  alls	  efnis	  sem	  ég	  hef	  sótt	  til	  annarra	  eða	  fyrri	  eigin	  

verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Ég	  þakka	  öllum	  

sem	  lagt	  hafa	  mér	  lið	  með	  einum	  eða	  öðrum	  hætti	  en	  ber	  sjálf(ur)	  ábyrgð	  á	  því	  sem	  

missagt	  kann	  að	  vera.	  Þetta	  staðfesti	  ég	  með	  undirskrift	  minni.	  

	  

Reykjavík,	  ____.__________________	  20__	  

	  

_________________________________	  

	  

	  

	   	  

           9           maí            17

           Sólveig            Þórðardóttir 

1.	  Inngangur	  

„Sköpun	   er	   að	   uppgötva,	   njóta,	   örva	   forvitni	   og	   áhuga,	   virkja	   ímyndunarafl	   og	   leika	   sér	  

með	  möguleika.	   Sköpun	   er	   að	   sjá	   fyrir	   það	   óorðna	   og	   framkvæma	   það“	   (Aðalnámskrá	  

grunnskóla,	  2013).	  	  

Kristín	   Valsdóttir	   segir	   í	   viðtali	   um	   listir	   að	   ef	   við	   þekkjum	   hæfileika	   okkar	   og	  

takmarkanir	   getum	   við	   nýtt	   styrkleika	   okkar	   og	   sætt	   okkur	   við	   gallana.	   Þegar	   við	   erum	  

tiltölulega	   sátt	   við	   okkur	   sjálf	   eigum	   við	   auðveldara	  með	   öll	   samskipti	   við	   annað	   fólk.	   Í	  

gegnum	  listir	  getum	  við	  tengt	  við	  eigin	  tilfinningar	  og	  upplifun.	  Kristín	  segir	  skapandi	  hug	  

stuðla	   að	   opnu	   viðhorfi	   og	   samkennd	   með	   öðrum	   (Kristín	   Valsdóttir,	   2010).	   Í	   gegnum	  

sköpunarferli	  þjálfast	  nemendur	  einnig	  í	  því	  að	  leita	  lausna	  og	  hugsa	  út	  fyrir	  kassann.	  Það	  

er	   svo	   sannarlega	   gott	   veganesti	   út	   í	   lífið	  þar	   sem	   sífellt	   þarf	   að	   velja	  og	  hafna	  og	   taka	  

ákvarðanir.	   Sköpunargleði	   eykur	   námsáhuga	   þegar	   börn	   og	   ungmenni	   skynja	  merkingu	  

viðfangsefnanna	  og	  tilgang	  þeirra.	  Mismunandi	  viðhorf	  eru	  ríkjandi	  um	  skapandi	  hugsun.	  

Sumir	  tengja	  hana	  einna	  helst	  við	  listgreinar	  en	  skapandi	  hugsun	  er	  hins	  vegar	  nauðsynleg	  

á	   hvaða	   sviði	   sem	   er	   (Ingibjörg	   Jóhannsdóttir,	   Elísabet	   Indra	   Ragnarsdóttir	   og	   Torfi	  

Hjartarson,	  2012).	  	  

Sú	   spurning	   sem	   ég	   leita	   svara	   við	   er:	   „Á	   hvaða	   hátt	   er	   hægt	   að	   nota	   leikrit	   í	  

skapandi	  kennslu	  og	  hvaða	   lærdóm	  geta	  nemendur	  dregið	  af	  því?“	   Í	  þessari	  greinargerð	  

verður	  leitast	  við	  að	  finna	  svör	  við	  þessari	  spurningu	  og	  jafnframt	  er	  ætlunin	  að	  varpa	  ljósi	  

á	  fjölbreyttar	  kennsluaðferðir	  í	  skapandi	  vinnu	  með	  nemendum	  í	  grunnskóla.	  

Í	   leikritinu	  mínu	  um	  Dreka	   Snúð	   læra	  nemendur	   að	  blanda	   saman	   listformunum	  

tónlist	  og	  leiklist	  á	  þann	  hátt	  að	  tónlistin	  er	  ekki	  aðalatriðið	  en	  mikilvæg	  til	  þess	  að	  magna	  

upp	   stemmningu	   og	   ýta	   undir	   upplifun	   og	   tilfinningar	   áhorfandans.	   Þessi	   samsuða	  

greinanna	   er	   stundum	   kölluð	   „hljóðleikhús“	   en	   því	   hugtaki	   kynntist	   ég	   í	   leiklistartíma	   í	  

kennaranáminu.	  Þá	  hljóðsetja	  nemendur	  söguna	  með	  hljóðfærum	  og	  hljóðum.	  	  

Sagan	   um	   Dreka	   Snúð	   er	   ævintýri	   og	   tilvalið	   námsefni	   fyrir	   kennara	   til	   þess	   að	  

samþætta	   hinar	   ýmsu	   námsgreinar	   í	   einum	   stórum	   skapandi	   suðupotti.	   Kennarinn	   eða	  

nemendur	   leiklesa	   söguna	   og	   er	   hún	   tónskreytt	   með	   ýmsum	   hljóðum.	   Rannveig	  

Þorkelsdóttir,	   leiklistarkennari	   í	   kennaranáminu,	   fékk	   hugmyndina	   að	   hljóðleikhúsinu	   á	  

leiklistarnámskeiði	  í	  Bretlandi	  á	  sínum	  tíma	  en	  það	  var	  Jo	  Daykin	  frá	  Skólaútvarpi	  BBC	  sem	  

kenndi	   henni	   og	   fleirum	   möguleika	   þess	   að	   nota	   upptökur	   af	   sögum	   í	   kennslu	   og	  

útvarpsmiðilinn	  (Rannveig	  Þorkelsdóttir,	  2009).	  Rannveig	  lýsir	  ferlinu	  á	  eftirfarandi	  hátt:	  „Í	  

hljóðleikhúsi	   þjálfast	   nemendur	   í	   því	   að	   kanna	   hljóðheiminn,	   rannsaka,	   flokka,	   velja	   og	  

hafa	  stjórn	  á	  hljóðum	  frá	  mismunandi	  hljóðgjöfum“.	  

Ævintýrið	  um	  Dreka	  Snúð	  býður	  upp	  á	  mismunandi	  útfærslur.	  Hljóðleikhúsið	  er	  ein	  

útfærsla	  en	  einnig	  er	  hægt	  að	  sviðsetja	  söguna	  og	  fá	  einn	  hóp	  nemenda	  til	  þess	  að	  leika	  

leikritið	  á	  meðan	  að	  annar	  hópur	  tónskreytir	  söguna	  með	  hljóðum	  og	  hljóðfærum.	  Önnur	  

hugmynd	   væri	   að	   taka	   upp	   leikritið	   sem	   útvarpsleikhús	   en	   nánar	   verður	   fjallað	   um	  

fjölbreytni	   kennsluaðferða	  hér	   að	  neðan.	  Útfærsla	   leikritsins	  er	   í	   höndum	  kennarans	  og	  

finnur	  hann	  nemendum	  viðeigandi	  hlutverk.	  

2.	  Hin	  mörgu	  kerfi	  hugans:	  Tónlistargreind	  

Howard	  Gardner	  komst	  svo	  skemmtilega	  að	  orði	  að	  hugurinn	  væri	  samfélag	  mismunandi	  

greinda	  (Fisher,	  2014).	  Hann	  taldi	  mikilvægt	  að	  við	  viðurkennum	  og	  leggjum	  rækt	  við	  allar	  

þær	   greindir	   sem	   í	   manninum	   búa	   og	   samsetningu	   þeirra.	   Við	   erum	   ólík	   hvert	   öðru,	  

aðallega	   vegna	   þess	   að	   greindir	   okkar	   eru	   mismunandi	   samsettar.	   Ef	   við	   viðurkennum	  

þetta	  taldi	  hann	  að	  okkur	  áskotnuðust	  fleiri	  möguleikar	  á	  að	  takast	  á	  við	  vandamál	  okkar	  

tíma	  (Gardner,	  1987).	  Sumir	  hugsa	  á	  sjónrænan	  hátt	  og	  búa	  yfir	  þeirri	  færni	  að	  sjá	  fyrir	  sér	  

hluti	  eða	  viðburði	  og	  geta	  umbreytt	  þeim	  í	  huganum.	  Aðrir	  eru	  með	  háa	  tónlistargreind	  og	  

sumir	  með	  færni	  á	  báðum	  sviðum.	  	  

Mamma	  mín	  sagði	  mér	  frá	  því	  að	  þegar	  ég	  var	  nokkurra	  mánaða	  gömul	  hefði	  hún	  

svæft	  mig	  á	  kvöldin	  með	  því	  að	  rugga	  mér	   í	   fanginu	  á	  sér	  og	  sungið	  um	  leið	  runu	  af	  alls	  

konar	   lögum	  með	  hljómfalli	   í	   takt	   við	   ruggið.	   Eftir	   nokkur	   kvöld	   virtist	   ég	   ekki	   vera	   jafn	  

ánægð	  með	  öll	   lögin	  því	  ég	  gaf	  frá	  mér	  óánægjukurr	  þegar	  hún	  söng	  sum	  lögin	  og	  hætti	  

því	  ekki	  fyrr	  en	  hún	  skipti	  um	  lag.	  Hún	  trúði	  því	  varla	  að	  ég	  væri	  svo	  ung	  að	  gefa	  til	  kynna	  

að	   sum	   lögin	   væru	   leiðinleg	  og	   að	  ég	   vildi	   ekki	   hlusta	   á	  þau.	  Hún	  prófaði	   því	   að	   syngja	  

leiðinlegu	  lögin	  aftur	  og	  aftur	  en	  í	  annarri	  röð.	  En	  það	  fór	  allt	  á	  sama	  veg,	  ég	  gaf	  frá	  mér	  

óánægjuhljóð	  þangað	  til	  hún	  skipti	  yfir	   í	  skemmtilegt	   lag	  en	  þá	  varð	  ég	  róleg	  og	  ánægð.	  

Henni	   fannst	  merkilegt	   að	   í	   raun	   hafi	   ég	   verið	   byrjuð	   að	  mynda	  mér	   skoðanir	   á	   tónlist	  

svona	   snemma.	   Í	   bók	   Fishers,	   Teaching	   children	   to	   think,	   er	   hins	   vegar	   talað	   um	   að	  

ungabörn	  geti	   við	   fjögurra	  mánaða	  aldur	  meðtekið	   ryþma	  og	  einfaldar	   laglínur	   sem	  eru	  

sungnar	  fyrir	  þau	  í	  lögum	  sem	  eru	  spunnin	  á	  staðnum.	  Hins	  vegar	  sé	  tilfinning	  fyrir	  tónlist	  

eitthvað	  sem	  þróist	  með	  árunum.	  

Allir	  eiga	  að	  fá	  að	  njóta	  tónlistarmenntunar,	  sama	  hvaða	  starfsframa	  einstaklingar	  

hafa	  í	  huga.	  Skapandi	  hugur	  er	  eftirsóknarverður	  hjá	  starfskröftum	  í	  hvaða	  starfi	  sem	  er	  og	  

gagnast	  hvort	  sem	  verkefni	  eru	  leyst	  í	  samvinnu	  við	  aðra	  eða	  á	  sjálfstæðan	  hátt.	  Í	  gegnum	  

listgreinanám	  öðlast	  nemendur	  ákveðna	  færni	  sem	  þeir	  gera	  ekki	  í	  gegnum	  aðrar	  greinar.	  

Nám	   í	   tónlist	   hefur	   jákvæð	   áhrif	   á	   námsgetu	   nemenda	   og	   samskiptafærni	   sem	   gagnast	  

einnig	   innan	   annarra	   námsgreina	   (Shafer	   og	   Blakeslee,	   2000).	   Rannsakendur	   í	   Leipzig	  

komust	   að	   því	   að	   heilaskannamyndir	   af	   tónlistarmönnum	   sýndu	   fram	   á	   að	   svæði	   í	  

heilanum	  sem	  tengdist	  lestrarfærni	  væri	  stærra	  í	  þeim	  heldur	  en	  hjá	  þeim	  sem	  voru	  ekki	  

tónlistarmenn	   (Schlaug,	   Jancke,	   Huang	   og	   Steinmetz,	   1994).	   Tónlist	   þjálfar	   ótalmarga	  

þætti	  á	  sama	  tíma	  eins	  og	  einbeitingu,	  tilfinningu,	  lestur	  nótna	  og	  samhæfingu	  í	  samspili.	  Í	  

gegnum	  tónlistariðkun	   læra	  nemendur	  einnig	  aga,	  einbeitingu	  og	  öðlast	   tilfinningalegan	  

þroska	  (Shafer	  og	  Blakeslee,	  2000).	  Því	  mætti	  segja	  að	  „hugrænir	  flugeldar“	  eigi	  sér	  stað	  í	  

heilanum	   þegar	   spilað	   er	   á	   hljóðfæri	   því	   ólík	   svæði	   heilans	   eru	   virk	   á	   sama	   tíma.	  Með	  

tónlistarmenntun	  eflum	  við	  einstaklinga	   til	   þess	   að	  ná	   árangri	   í	   samfélaginu	  og	   að	  þróa	  

hæfileika	  sína	  í	  lífinu	  sjálfu.	  	  

Mikilvægt	  er	  að	  nemendur	  rækti	  hæfileika	  sína	  og	  fái	  tilfinningu	  fyrir	  styrkleikum	  

sínum	  á	  sviði	  ólíkra	  greinda.	  Hægt	  væri	  að	  tala	  um	  fjölgreindarkenninguna	  við	  nemendur	  í	  

tengslum	  við	  leikritið	  um	  Dreka	  Snúð	  því	  persónurnar	  eru	  sterkar	  á	  mismunandi	  sviðum.	  

Þær	   bæta	   því	   hvor	   aðra	   upp	   þegar	   kemur	   að	   því	   að	   sameina	   styrk	   sinn	   við	   krefjandi	  

aðstæður.	  Skapandi	  hugsun	  og	  þær	  aðferðir	  sem	  nemendur	   læra	   í	  gegnum	  tónlistarnám	  

gagnast	  nemendum	  í	  ólíkum	  verkefnum	  sem	  þeir	  taka	  sér	  fyrir	  hendur	  og	  að	  leita	  lausna	  

þegar	  upp	  koma	  vandamál.	  	  

3.	  Endalausir	  möguleikar	  kennsluaðferða	  

„Kennsla	  er	  list	  og	  á	  að	  vera	  list.	  Hún	  færir	  sömu	  unun	  og	  lífsfyllingu	  og	  öll	  önnur	  list.	  Hún	  

krefst	  sömu	  atorku,	  hugmyndaauðgi	  og	  hæfni	  til	  að	  hrífa	  aðra	  og	  hvetja	  þá	  til	  sköpunar.	  

Þetta	  hafa	  menn	  ekki	  skilið“	  (Magnús	  Pálsson,	  1987).	  Það	  má	  með	  sanni	  segja	  að	  kennarar	  

þurfa	   að	   beita	   skapandi	   hugsun	   og	   búa	   yfir	   ástríðu	   sem	   þeir	   nýta	   í	   kennslu	   til	   þess	   að	  

kveikja	  áhuga	  hjá	  nemendum.	  Hér	  á	  eftir	  munu	  fjölmargar	  kennsluaðferðir	  verða	  reifaðar	  

út	   frá	  ólíkum	   sjónarhornum.	  Kennarinn	  þarf	   að	  hafa	  ótal	   verkfæri	   tilbúin	  því	   nemendur	  

eru	  eins	  ólíkir	  og	  þeir	  eru	  margir	  og	  virka	  aðferðir	  því	  misvel	  á	  þá.	  

Þegar	  barn	  nemur	  fara	  í	  gang	  innri	  þróunarferli	  sem	  virkjast	  einungis	  þegar	  það	  á	  í	  

samskiptum	  við	  fólk	  í	  umhverfi	  sínu	  eða	  er	  í	  samvinnu	  við	  jafnaldra	  sína	  (Vigotsky,	  1978).1	  

Einstök	  þróun	  verður	  á	  félagsþroska	  barns	  við	  það	  eitt	  að	  leysa	  verkefni.	  Verkefnið	  getur	  

verið	   að	   semja	   í	   hóp	   í	   leiklist	   eða	  bregðast	   við	   samnemanda	   í	   spuna.	  Ákveðið	   ferli	   fer	   í	  

gang	  þar	  sem	  nemendur	  efla	  sjálfstæði	  og	  afreka	  nýja	  hluti	  í	  námsumhverfi	  sínu	  í	  félagi	  við	  

jafnaldra.	   Í	   kennslustofunni	   geta	   gerst	   undur	   í	   samvinnu	   og	   samtali	   við	   aðra.	   Vissulega	  

getur	  samvinna	  tekið	  á	  og	  sumir	  nemendur	  eiga	  sérstaklega	  erfitt	  með	  hana	  en	  hver	  og	  

einn	  dregur	  engu	  að	  síður	  einhvern	  lærdóm	  af	  henni,	  hver	  á	  sinn	  hátt.	  

Sovéski	  sálfræðingurinn	  Lev	  Vygotsky	  talaði	  um	  að	  kennarinn	  hafi	  ákveðinn	  ramma	  

í	   kringum	   verkefni	   sem	   nemendur	   leiti	   lausna	   á	   í	   samvinnu	   við	   kennarann.	   Samkvæmt	  

hugmyndafræði	   hans	   beitir	   kennarinn	   fjölbreyttum	   kennsluaðferðum	   í	   þeim	   tilgangi	   að	  

nemendur	   fái	   dýpri	   skilning	   á	   viðfangsefninu.	   Þeir	   öðlast	   jafnframt	   sjálfstæði	   í	   gegnum	  

lærdómsferlið.	   Vygotsky	   lagði	   áherslu	   á	   að	   nemendur	   lærðu	   að	   leysa	   verkefni	   og	  

vandamál	   í	   gegnum	   félagsleg	   samskipti.	   Takmarkað	  væri	  hverju	  nemendur	  gætu	  áorkað	  

upp	  á	  eigin	  spýtur.	  Í	  samvinnu	  nema	  þeir	  á	  nýjan	  hátt	  því	  þeir	  læra	  af	  samnemendum	  og	  

bæta	  á	  þann	  hátt	  við	  fyrri	  þekkingu	  (Vygotsky,	  1978).	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

	  

	  

	  

1	  „Learning	  awakens	  a	  variety	  of	  internal	  developmental	  processes	  that	  are	  able	  to	  operate	  only	  when	  the	  

Nemendur	  æfast	   í	   ýmsu	  þegar	  unnið	   er	   saman,	   hvort	   sem	  er	   í	   litlum	  eða	   stærri	  

hópum.	  Þeir	   læra	   tillitssemi,	   að	  bera	   virðingu	   fyrir	   öðrum	  og	   skoðunum	  þeirra,	   að	  hafa	  

frumkvæði	   og	   fara	   milliveginn	   þegar	   ólíkar	   skoðanir	   ber	   á	   góma.	   Mikilvægt	   er	   að	  

kennarinn	  hafi	  afskipti	  þegar	  þörf	  er	  á	  ef	  í	  óefni	  er	  komið	  í	  hópavinnu.	  Hann	  þarf	  að	  vera	  

vakandi	  yfir	  því	  ef	  einhver	  á	  sérstaklega	  erfitt	  með	  að	  vinna	  með	  öðrum	  og	  eins	  hvetja	  þá	  

nemendur	  sem	  eru	  hlédrægir	  og	   langar	  til	  þess	  að	   láta	  rödd	  sína	  heyrast	  en	  skortir	  þor.	  

Eins	   eru	   sumir	   nemendur	   lengur	   en	   aðrir	   að	   koma	   fram	  með	  hugmyndir.	   Passa	  þarf	   að	  

þeir	  sem	  eru	  fljótastir	  fái	  ekki	  eingöngu	  að	  láta	  ljós	  sitt	  skína.	  Gefa	  þarf	  hinum	  tíma	  til	  þess	  

að	  tjá	  sig	  og	  fá	  næði	  til	  þess	  að	  skrifa	  niður	  eða	  segja	  hinum	  í	  hópnum	  frá	  hugmyndinni.	  Á	  

svona	  stundum	  þarf	  kennarinn	  að	  grípa	  inn	  í	  en	  vera	  síðan	  snjall	  í	  að	  láta	  sig	  hverfa	  til	  þess	  

að	   nemendur	   fái	   færi	   á	   því	   að	   vinna	   sjálfstætt.	   Þetta	   er	   ákveðinn	   línudans	   þar	   sem	  

kennarinn	  er	  í	  leiðbeinendahlutverki	  en	  ávallt	  er	  mikilvægt	  að	  hann	  útskýri	  vel	  verkefnið	  í	  

byrjun	  tímans.	  

Í	   gegnum	   „hljóðleikhús“	   fá	   nemendur	   tækifæri	   til	   þess	   að	   kanna,	   velja	   hljóð	   og	  

setja	   saman	   hljóð	   með	   hljóðfærum,	   líkamanum	   og	   röddinni.	   Á	   þann	   hátt	   skapa	   þeir	  

tónverk	  út	  frá	  eigin	  hugmyndum.	  Nemendur	  efla	  samskiptafærni	  sína	  í	  gegnum	  leiklist	  því	  

þeir	  vinna	  oft	  í	  hópum.	  Lausnamiðuð	  hugsun	  þjálfast	  einnig	  en	  ágreiningsefni	  geta	  komið	  

upp	  sem	  krefjast	  þess	  af	  nemendum	  að	  beita	  skapandi	  hug	  við	  lausnaleit	   í	  samvinnu	  við	  

aðra	  (Rannveig	  Þorkelsdóttir,	  2009).	  Áður	  en	  hafist	  er	  handa	  við	  hljóðleikhúsið	  er	  sniðugt	  

að	   kennarinn	   spyrji	   nemendur	   hvort	   þeim	   finnist	   teiknimynd	   spennandi	   án	   tónlistar.	   Í	  

bókinni	  Making	   a	   Drama	   Out	   of	   a	   Crisis	   er	   talað	   um	   áhrifamátt	   tónlistar	   en	   þar	   segir:	  

„Tónlist	   kallar	   fram	   tilfinningar,	   við	   hrífumst	   með	   henni.	   Hvaða	   ástæða	   önnur	   er	   fyrir	  

tilurð	  kvikmyndatónlistar	  eða	  stefja	  í	  auglýsingum?“	  (Donbavand,	  2009).	  Í	  framhaldi	  af	  því	  

spyr	  kennarinn	  nemendur	  hvaða	  tilgangi	  tónlist	  gegni	  í	  teiknimynd.	  Eins	  er	  hægt	  að	  ræða	  

um	   tónlist	   í	   annars	   konar	   kvikmyndum	   og	   í	   leikhúsum.	   Kennarinn	   tengir	   við	   daglegt	   líf	  

barna	  og	   leikrit	  sem	  börnin	  hafa	  mörg	  hver	  séð,	  til	  dæmis	  Línu	  Langsokk.	   Í	   tengslum	  við	  

það	  getur	  hann	  fjallað	  um	  að	  hljómsveitin	  á	  sviðinu	  hafi	  ekki	  verið	  aðalatriðið	  en	  þjónað	  

mikilvægum	  tilgangi	  við	  að	  tónskreyta	  söguna.	  Nemendur	  læra	  að	  margir	  möguleikar	  eru	  

á	   framsetningu	  á	   leikriti	  og	  á	  hvern	  hátt	   tónlist	  er	   fléttuð	   inn	   í	   frásögn.	   Í	  ævintýrinu	  eru	  

notuð	   hljóðfæri,	   hljóð	   og	   söngur.	   Því	   er	   hægt	   að	   blanda	   saman	   ýmsu	   og	   á	   þann	   hátt	  

krydda	  söguna.	  Í	  hljóðleikhúsi	  felst	  skapandi	  nám	  í	  því	  að	  nemendur	  hljóðskreyta	  söguna	  

með	  hljóðfæraleik	  og	  söng	  til	  þess	  að	  magna	  upp	  stemminguna.	  Þeir	  þjálfast	  í	  samvinnu,	  

næmi	  á	  að	   fylgja	  uppbyggingu	   leikritsins	  og	  að	  hlusta	  á	  hvert	  annað.	  Nemendur	  þjálfast	  

því	  í	  félagsfærni,	  deila	  hugmyndum	  og	  hlusta	  á	  hugmyndir	  annarra.	  

Í	   bókinni	  Creating	  Democratic	  Citizenship	  Through	  Drama	  Education	  er	   talað	  um	  

ákveðið	   lærdómsferli	   í	   leiklist.	   Í	   senuvinnu	   með	   nemendum	   er	   til	   dæmis	   talað	   um	  

kennsluaðferðina	  „kennari	  í	  hlutverki.“	  Aðferðin	  miðar	  að	  því	  að	  fá	  nemendur	  til	  þess	  að	  

beita	   gagnrýninni	   hugsun	   og	   kanna	   nýjar	   slóðir	   út	   frá	   táknrænni	   vídd.	   Þá	   fá	   nemendur	  

vissar	   upplýsingar	   í	   hendurnar	   frá	   kennara,	   til	   dæmis	   um	   aðstæður	   og	   ákveðið	   magn	  

upplýsinga	   um	   viðfangsefnið	   sem	   nemendur	   fá	   svo	   tækifæri	   til	   þess	   að	   þróa	   sem	   og	  

persónur.	  Einnig	  er	   talað	  um	  andrúmsloft	   innan	  senunnar	  og	  hvernig	  unnið	  er	  með	  það	  

varðandi	  til	  dæmis	  orðaforða	  persóna,	  tón	  raddarinnar,	  tónhæð,	  búninga	  og	  sambönd	  á	  

milli	   persóna.	   Einnig	   er	   talað	   um	   hvers	   konar	   áfangastaða	   persónur	   ferðist	   til,	   hvaða	  

áskoranir	   verða	   á	   vegi	   þeirra	   og	   hvort	   verkefni	   þurfi	   að	   leysa.	   Innan	   þessarar	  

kennsluaðferðar	   er	   einnig	   talað	   um	   hvort	   persónur	   þurfi	   að	   komast	   yfir	   hindranir	   eða	  

takast	  á	  við	  persónulegar	  áskoranir.	  Einnig	  er	  talað	  um	  hvort	  persónur	  þurfi	  að	  reiða	  sig	  á	  

hvor	   aðra	   (Neelands,	   2010).	   Hægt	   er	   að	   yfirfæra	   þessar	   hugleiðingar	   yfir	   á	   söguna	   um	  

Dreka	  Snúð	  og	  uppbyggingu	  hennar.	  Markmið	  drekans	  í	  upphafi	  sögunnar	  er	  að	  komast	  til	  

vina	   sinna.	   Hins	   vegar	   gerist	   margt	   lærdómsríkt	   á	   leiðinni	   á	   áfangastaðinn	   og	   óvæntar	  

áskoranir	   verða	   á	   vegi	   drekans.	   Við	   að	   takast	   á	   við	   þær	   eflist	   bæði	   sjálfstraust	   og	  

sjálfsþekking	  hans.	  Persónur	  í	  leikritinu	  þurfa	  stundum	  að	  reiða	  sig	  á	  hvor	  aðra	  í	  erfiðum	  

aðstæðum	  en	  oft	  þarf	  Dreki	  Snúður	  að	  efla	   innri	  styrk	  og	  treysta	  á	  sjálfan	  sig	  til	  þess	  að	  

komast	  yfir	  hindranir.	  

Ævintýrið	  um	  Dreka	  Snúð	  er	  ekki	  eingöngu	  bundið	  við	  leiklist	  eða	  tónmennt	  og	  vel	  

hægt	  að	  samþætta	  það	  öðrum	  greinum.	  Hægt	  er	  að	  skipta	  nemendum	  í	  nokkra	  hópa.	  Einn	  

hópurinn	  gæti	  búið	  til	  teiknimyndasögu	  út	  frá	  sögunni	  sem	  síðan	  væri	  hægt	  að	  varpa	  upp	  

á	   stóran	   skjá.	   Sumir	  úr	  þeim	  hópi	   gætu	   leiklesið	   atburðarásina,	   annað	  hvort	   tekið	  hana	  

upp	   eða	   flutt	   söguna	   á	   staðnum	   á	   meðan	   einn	   af	   nemendunum	   stýrir	  

teiknimyndasögunni.	   Þessa	   hugmynd	   væri	   einnig	   hægt	   að	   gera	   að	   skuggaleikhúsi.	  

Hópurinn	  með	   skuggaleikhúsið	   gæti	   skipt	  með	   sér	   verkum	  á	   þann	  hátt	   að	   einn	   til	   tveir	  

nemendur	   stýrðu	   glærum	   á	   myndvarpa.	   Umhverfi	   sögunnar	   gæti	   birst	   á	   fyrstu	   glæru,	  

persónur	  á	  þeirri	  næstu	  og	  svo	  koll	  af	  kolli.	  Aðrir	   tveir	  nemendur	  gætu	  samið	  dans	  sem	  

einhver	  persónanna	  myndi	  dansa	  á	  ákveðnum	  tímapunkti.	  Með	  því	  að	  semja	  dans	  og	  setja	  

saman	  spor	  æfast	  nemendur	  í	  að	  hugsa	  í	  skrefum	  (spor	  fyrir	  spor)	  en	  jafnframt	  heildrænt	  

þegar	   sporin	   eru	   sett	   saman.	   Þeir	  æfast	   einnig	   í	   samvinnu	   og	   samhæfingu	  með	   því	   að	  

tengja	   á	  milli	   takts	   og	   hreyfingar.	   Einnig	   fá	   þeir	   tilfinningu	   fyrir	   líkamstjáningu	   og	   rými.	  

Annar	   hópur	   myndi	   stýra	   lýsingunni	   á	   sviðinu	   og	   enn	   annar	   hópur	   myndi	   stýra	   tónlist	  

sýningarinnar	  sem	  væri	  annað	  hvort	  í	  lifandi	  flutningi	  eða	  af	  upptöku	  (eða	  blandað	  saman	  

eftir	  stemmningu).	  

Í	  þeim	  tilgangi	  að	  vekja	  nemendur	  til	  umhugsunar	  um	  inntak	  sagna	  gæti	  kennarinn	  

beðið	   nemendur	   um	   að	   íhuga	   söguna,	   kanna	   áhrif	   hennar	   á	   þau	   og	   tengja	  

ævintýraheiminn	   við	   eigið	   líf.	   Nemendur	   myndu	   jafnframt	   bregðast	   við	   upplifun	  

samnemenda	   og	   velta	   fyrir	   sér	   merkingunni	   á	   bak	   við	   orð	   höfundar	   (Booth,	   2005).	   Í	  

framhaldi	  af	  því	  gæti	  einn	  hópur	  ákveðið	  að	  breyta	  atburðarás	  sögunnar	  og	  samið	  nýjan	  

endi	  á	  leikritið.	  Einnig	  gætu	  nemendur	  haldið	  áfram	  með	  ævintýrið	  þar	  sem	  frá	  var	  horfið,	  

þ.e.	  samið	  framhaldssögu	  um	  Dreka	  Snúð	  þar	  sem	  hann	  skellir	  sér	  í	  annað	  ferðalag.	  Önnur	  

útfærsla	  væri	  að	  spinna	  lítinn	  kafla	  í	  lífi	  drekans	  sem	  á	  að	  hafa	  gerst	  áður	  en	  ævintýrið	  um	  

Dreka	  Snúð	  og	  Óvissugötuna	  hefst.	  Í	  þeim	  kafla	  væri	  hægt	  að	  kafa	  dýpra	  í	  aðalpersónuna	  

og	   verða	   vísari	   um	   uppbyggingu	   hennar	   og	   uppruna.	   Á	   þann	   hátt	   læra	   nemendur	   um	  

möguleika	  þess	   að	  nota	   ímyndunaraflið	   við	   að	  bæta	   við	   sögu	  eða	  breyta	   þróun	  hennar	  

með	  því	  að	  kynna	  sér	  upphaflegu	  söguna	  í	  byrjun	  og	  vinna	  út	  frá	  þekktri	  grunnhugmynd.	  	  	  

Ein	   kennsluaðferð	   sem	  er	   vel	   til	   þess	   fallin	   að	   rýna	   í	   persónur	   leikverksins	   heitir	  

„Kastljósið“	   en	   þá	   eru	   þær	   „dregnar	   fram	   í	   kastljósið.“	   Kennarinn	   biður	   um	   einn	  

sjálfboðaliða	   sem	   fær	   sér	   sæti	   í	   miðju	   hringsins.	   Hinir	   nemendurnir	   sitja	   í	   hringnum	  

umhverfis	  nemandann	  á	  stólnum	  sem	  er	  „dreginn	  fram	  í	  kastljósið.“	  Nemendur	  sem	  sitja	  

umhverfis	  nemandann	  í	  kastljósinu	  fá	  frelsi	  til	  þess	  að	  spyrja	  hann	  fjölbreyttra	  spurninga	  

sem	   þó	   verða	   að	   tengjast	   persónu	   hans	   og	   bakgrunni.	   (Anna	   Jeppesen,	   Ása	   Helga	  

Ragnarsdóttir,	  2004).	  Nemendur	   læra	  heilmikið	  af	  þessari	  rýni,	  til	  dæmis	  að	  kafa	  dýpra	   í	  

hverja	  persónu	   fyrir	   sig	  og	   fá	   tilfinningu	   fyrir	  persónusköpun.	   Í	   framhaldi	   af	  þessu	  gætu	  

nemendur	   jafnvel	   samið	   örsögu	   eða	   handrit	   í	   litlum	   hópum.	   Tveir	   til	   þrír	   gætu	   verið	  

saman	  í	  hóp	  en	  stundum	  vilja	  sumir	  vinna	  einir	  sér	  og	  er	  það	  í	  góðu	  lagi.	  Kennarinn	  gæti	  

beðið	   nemendur	   um	   að	   semja	   örsögu	   sem	   yrði	   að	   innihalda	   að	   minnsta	   kosti	   eitt	  



15	  

spennandi	  atvik	  og	  að	  einhver	  þekkt	  persóna	  myndi	  stíga	  inn	  í	  söguna,	  líkt	  og	  Harry	  Potter	  

steig	  inn	  í	  heim	  drekans.	  

Einn	  hópur	  gæti	   fengist	  við	  áður	  nefnt	  hljóðleikhús.	  Annar	  hópur	  einbeitti	  sér	  að	  

leiklestri	   og	   tjáningu	   og	   úr	   yrði	   einskonar	   útvarpsleikrit	   sem	   kennarinn	   tæki	   upp.	   Enn	  

önnur	   útfærsla	   væri	   sú	   að	   kennarinn	   tæki	   myndbandsupptöku	   af	   nemendum	   þar	   sem	  

nokkrir	  nemendur	  myndu	  sjá	  um	  tónlistardeildina	  og	  aðrir	  myndu	  sjá	  um	  að	  leika.	  Áður	  en	  

þetta	  yrði	  að	  veruleika	  gætu	  hljóðfæraleikararnir	  tekið	  að	  sér	  að	  semja	  texta	  og	  stef	  eða	  

lög	  sem	  tengdust	  hverri	  persónu	  fyrir	  sig.	  Kennarinn	  gæti	  notað	  aðferðina	  „að	  hugstorma“	  

og	  punktað	  niður	  hugmyndir	  nemenda	  upp	  á	   töflu.	   Sterkt	   væri	   að	   sýna	  dæmi	  um	   texta	  

uppi	  á	  töflu	  og	  sýna	  hvernig	  form	  á	  söngtexta	  getur	  verið.	  Dreki	  Snúður	  gæti	  haft	  sitt	  eigið	  

stef	  eða	  lag	  sem	  einkenndi	  persónu	  hans.	  Harry	  Potter	  myndi	  hafa	  annað	  lag	  sem	  hæfði	  

hans	  persónu	  betur	  og	  svo	  koll	  af	  kolli.	  

Ljóst	   er	   að	   útkoman	   yrði	   ólík	   eftir	   nemendahópum	   bæði	   vegna	   ólíks	   aldurs	   og	  

jafnvel	   gætu	   sumir	   haft	   meira	   tónlistarlegt	   innsæi	   en	   aðrir.	   Auðvitað	   er	   ekki	   ætlast	   til	  

neins	  tónlistarlegs	  bakgrunns	  af	  nemendum	  en	  ef	  nemandi	  kann	  til	  dæmis	  á	  básúnu	  gæti	  

hann	  spilað	  á	  hana	  til	  þess	  að	  túlka	  göngulag	  einhverrar	  persónunnar	  svo	  dæmi	  sé	  tekið.	  	  

Kennarinn	  þarf	  að	  stýra	  framvindunni,	  þ.e.	  gefa	  ákveðið	  merki	  sem	  gefur	  til	  kynna	  

þegar	   hljóðfæraleikarinn	   á	   trommukassanum	   til	   dæmis	   á	   að	   byrja	   að	   spila,	   þ.e.	   þegar	  

Dreki	   Snúður	   byrjar	   að	   ganga	   í	   gegnum	   skóginn.	   Að	   vissu	   leyti	   er	   hljóðfæraleikurinn	  

byggður	  á	  spuna,	  þ.e.	   í	  byrjun	  prófa	  nemendur	  sig	  áfram	  með	  því	  að	  spinna	  sem	  verður	  

síðan	   markvissara	   með	   hverri	   æfingunni.	   Kennarinn	   ákveður	   hversu	   marga	   tíma	   hann	  

notar	  í	  byrjun	  og	  er	  búinn	  að	  móta	  ferlið	  í	  huga	  sér.	  Hins	  vegar	  getur	  margt	  komið	  upp	  á	  

og	  nýjar	  hugmyndir	   fæðst.	  Verður	  kennarinn	  því	  að	  vera	  viðbúinn	  hinu	  óvænta.	  Eftir	  að	  

hver	  hópur	   fyrir	  sig	  er	  kominn	  með	  sína	  útfærslu	  af	  sögunni	  væri	   jafnvel	  hægt	  að	  bjóða	  

foreldrum	  að	  koma	  og	  sjá	  afraksturinn.	  Við	  það	  tækifæri	  væri	  tilvalið	  að	  taka	  alla	  hópana	  

upp,	   skuggaleikhúsið,	   teiknimyndasöguna	   og	   aðrar	   útfærslur	   á	   sögunni.	   Eftir	   sýninguna	  

væri	  bæði	  skemmtilegt	  og	   lærdómsríkt	  fyrir	  nemendur	  að	  horfa	  á	  upptökuna.	  Þeir	  gætu	  

séð	  hvað	  betur	  mætti	   fara	  eða	  hvað	  hægt	  væri	  að	  gera	  öðruvísi	  næst.	  Kennarinn	  myndi	  

stýra	   umræðum	   um	   sýninguna	   og	   hópavinnuna	   í	   lokin.	   Til	   dæmis	   gæti	   hann	   varpað	  

spurningum	  til	  nemendahópsins	  um	  hvað	  hafi	  reynst	  þeim	  erfitt	  við	  samvinnuna,	  hvort	  að	  

hafi	   komið	   upp	   árekstrar	   eða	   listrænn	   ágreiningur.	   Enn	   fremur	   gæti	   hann	   spurt	   hvað	  

nemendur	   hafi	   lært	   af	   þessari	   samvinnu	   og	   hvort	   nýjar	   hugmyndir	   hafi	   fæðst	   í	   ferlinu,	  

jafnvel	  hugmynd	  að	  nýrri	  sögu	  eða	  nýju	  lagi.	  

Ljóst	  er	  að	  möguleikar	  kennsluaðferða	  eru	  fjölmargir	  og	  fléttast	  ólíkar	  námsgreinar	  

saman	  þegar	  skapandi	  vinna	  á	  sér	  stað.	  List-‐	  og	  verkgreinakennarar	   fá	   líka	  ólíka	  hópa	  til	  

sín	   og	   verða	   þeir	   því	   að	   beita	   innsæi	   til	   þess	   að	   lesa	   í	   hvern	   hóp	   fyrir	   sig	   og	   beita	  

viðeigandi	   kennsluaðferðum.	   Í	   raun	  mætti	   líkja	   nemendum	   við	   snjókorn,	   engin	   tvö	   eru	  

eins.	  Því	  verðum	  við	  sem	  kennarar	  að	  leitast	  við	  að	  hver	  og	  einn	  njóti	  sín	  og	  finni	  sína	  fjöl	  í	  

skólastofunni	  og	  tilgang	  með	  náminu.	  	  

4.	  Ferlið	  

Í	  byrjun	   leikferlis	   fá	  nemendur	  handrit	  að	  verkinu	  sem	  breytist	  þó	  venjulega	  og	  þróast	   í	  

ferlinu.	  Nemendur	  æfast	  því	  í	  að	  beita	  skapandi	  hugsun	  við	  að	  breyta	  og	  bæta	  senur	  eftir	  

því	  sem	  þörf	  krefur	  í	  samvinnu	  við	  kennarann.	  Margt	  getur	  breyst	  þegar	  leikritið	  lifnar	  við	  

„úti	   á	   gólfi“	   og	   leikarar	   fá	   tilfinningu	   fyrir	   rými	   og	   mótleikarar	   bregðast	   við	   leik	   hvers	  

annars.	  Leikferli	  er	  því	  viss	  æfing	  í	  að	  takast	  á	  við	  óvissu	  og	  er	  lokaútkoman	  því	  ekki	  það	  

eina	  sem	  skiptir	  máli	  heldur	  ferðalagið	  að	  henni.	  	  

„Sköpun	  byggist	  á	  gagnrýninni	  hugsun	  og	  aðferðum	  sem	  opna	  sífellt	  möguleika	  og	  

því	  skiptir	  sköpunarferlið	  ekki	  síður	  máli	  en	  afrakstur	  verksins.	  Að	  skapa	  er	  að	  fara	  út	  fyrir	  

mengi	   hins	   þekkta	   og	   þar	   með	   auka	   þekkingu	   sína	   og	   leikni.	   Þótt	   sköpun	   í	   almennum	  

skilningi	  sé	  vissulega	  nátengd	  listum	  og	   listnámi	  er	  sköpun	  sem	  grunnþáttur	  ekki	  bundin	  

við	   listgreinar	   fremur	   en	   aðrar	   námsgreinar	   og	   námssvið.	   Sköpun	   sem	  grunnþáttur	   skal	  

stuðla	   að	   ígrundun,	   persónulegu	   námi	   og	   frumkvæði	   í	   skólastarfi.“	   (Aðalnámskrá	  

grunnskóla,	  2013).	  Því	  er	  ljóst	  að	  skapandi	  vinna	  kallar	  á	  að	  stíga	  út	  fyrir	  kassann	  og	  beita	  

skapandi	  og	  gagnrýninni	  hugsun.	  	  

Nemendur	   þjálfa	   athyglisgáfuna	   og	   samskiptafærni	   í	   leikritaferlinu.	   Ekki	   aðeins	  

þurfa	  nemendur	  sem	  leika	  á	  móti	  hvorum	  öðrum	  að	  bregðast	  við	  leik	  mótleikarans,	  heldur	  

einnig	  að	  lifa	  sig	  inn	  í	  tónlistina	  um	  leið	  og	  þeir	  fylgja	  söguþræði	  og	  bæta	  eigin	  spuna	  við	  

senurnar.	   Tónlistardeildin	   þarf	   að	   vera	   á	   tánum,	   fylgja	  merkjum	   og	   leiðsögn	   kennarans	  

(sem	   er	   í	   hlutverki	   tónlistarstjóra	   jafnt	   sem	   leikstjóra).	   Þeir	   þurfa	   að	   vera	   tilbúnir	   á	   sitt	  

hljóðfæri	   þegar	   kemur	  að	  þeim	  og	   jafnframt	   sýna	  þolinmæði	  því	   ekki	   geta	   allir	   spilað	   á	  

sama	  tíma.	  Stundum	  spila	  þó	  fleiri	  en	  einn	  ef	  magna	  þarf	  viðkomandi	  senur	  sérstaklega,	  

líkt	  og	  þegar	  farið	  er	  yfir	  heilt	  eldgos!	  

Kennarinn	   leggur	   áherslu	   á	   að	   hvert	   og	   eitt	   hljóðfæri	   þjóni	  mikilvægu	   hlutverki,	  

hvort	  sem	  það	  er	  lítið	  eða	  stórt,	  með	  sterkan	  eða	  veikan	  hljóm.	  Kennarinn	  kveikir	  áhuga	  

nemenda	   með	   því	   að	   varpa	   fram	   spurningum	   eins	   og:	   „Hvernig	   heyrist	   í	   vindinum?“	  

Nemendur	   í	   tónlistardeildinni	   nota	   annað	   hvort	   fyrirfram	   ákveðið	   hljóðfæri	   eða	   nota	  

röddina	  (blása	  eins	  og	  vindurinn)	  eða	  einhvern	  hlut	  eða	  efni	  sem	  má	  framkalla	  hljóð	  úr.	  

Nemendur	   lifa	   sig	   inn	   í	   frásögn	   sögumanns	   (leiklestur	   kennara)	   og	   nota	  

hugmyndaflugið	   til	   þess	   að	   skapa	   tóna	   í	   takt	   við	   hverja	   senu.	   Jafnframt	   fá	   nemendur	  

tilfinningu	   fyrir	   notkun	   hljóðfæra,	   bæði	   hefðbundinna	   skólahljóðfæra	   og	   notkun	  

raddarinnar	   sem	  hljóðfæris.	   Þeir	  æfast	   í	   að	  mynda	  hljóð,	   til	   dæmis	   spúa	  eldi	   eða	  þegar	  

kústurinn	   lækkar	   flugið,	   við	   að	   syngja	   bæði	   ákveðna	   laglínu	   og	   spinna	   af	   fingrum	   fram	  

saman	  í	  hóp.	  Jafnframt	  er	  unnið	  með	  framsögn,	  líkamstjáningu,	  svipbrigði,	  frumkvæði	  og	  

sköpunargleði	   nemenda.	   Nemendur	   æfast	   í	   að	   fylgja	   heildrænu	   ferli	   og	   lifa	   sig	   inn	   í	  

ákveðinn	   hugarheim	   (innlifunaraðferð).	   Þeir	   fá	   jafnframt	  æfingu	   í	   að	   túlka	  mismunandi	  

persónur.	  Þær	  eru	  ólíkar,	  með	  mismunandi	  styrkleika,	  af	  ólíkum	  uppruna	  og	  því	  með	  ólíka	  

menningu	  í	  farteskinu.	  Áhersla	  er	  lögð	  á	  að	  fagna	  fjölbreytileikanum.	  	  

Í	   Aðalnámskrá	   grunnskóla	   segir	   um	   sköpun:	   „Sköpun	   byggist	   á	   forvitni,	   áskorun,	  

spennu	   og	   leit.	   Glíman	   við	   viðfangsefnið	   og	   það	   að	   finna	   lausn	   getur	   verið	   umbun	  

sköpunarinnar	   í	   sjálfu	   sér.	   Sköpun	   brýtur	   hefðbundin	  mynstur,	   reglur	   og	   kerfi	   og	   veitir	  

nýja	   sýn	  á	   fyrirbæri	  og	   viðteknar	  hugmyndir“.	   Einn	  angi	   af	   sköpun	  er	   að	  beita	   skapandi	  

hugsun	  til	  þess	  að	  leysa	  vandamál.	  Í	  bókinni	  Teaching	  children	  to	  think	  er	  talað	  um	  ýmsar	  

aðferðir	   til	   þess	   að	   finna	   lausnir.	   Það	   sem	   tengist	   viðhorfi	   okkar	   til	   náms	   er	   til	   dæmis	  

áhugi,	  hvati	  og	  sjálfstraust.	  Einnig	  er	  talað	  um	  mikilvægi	  þess	  að	  nemendur	  kunni	  að	  nýta	  

sér	   þekkingu	   sem	   þeir	   búa	   yfir	   við	   lausn	   vandamála.	   Börn	   búa	   oft	   yfir	   mögnuðu	  

ímyndunarafli	  og	  er	  það	  hlutverk	  kennarans	  að	  ýta	  undir	  að	  þau	  nýti	  sér	  þann	  styrkleika.	  

Athyglisvert	   er	   að	   skoða	  hvernig	  minni	  okkar	   virkar	  og	  hvernig	   sumar	  minningar	   festast	  

frekar	   í	   sessi	   en	  aðrar.	  Við	  munum	  til	   dæmis	  atburði	   á	  myndrænan	  hátt	  og	   festast	  þær	  

minningar	  í	   langtímaminninu.	  Stundum	  kemur	  það	  einmitt	  að	  gagni	  við	  lausn	  vandamála	  

þegar	  reynsla	  er	  sótt	  úr	  minninu	  til	  þess	  að	  takast	  á	  við	  vandamál	  (Fisher,	  2014).	  

Í	  bókinni	  How	  drama	  activates	  learning	  er	  talað	  um	  hvernig	  það	  að	  læra	  í	  gegnum	  

leiklist	   getur	  eflt	  minni	  og	  að	  nemendur	  njóti	   þess	  betur	   (Anderson	  og	  Dunn,	  2013).	  Til	  

dæmis	  gæti	   íslenskukennari	  sem	  kennir	  ákveðna	  sögu	  fengið	  nemendur	  til	  þess	  að	   leika	  

senur	  úr	  sögunni.	  Á	  þann	  hátt	  myndu	  þeir	  að	  öllum	  líkindum	  muna	  atburðarásina	  betur	  og	  

mikilvæg	   atriði	  myndu	   festast	   betur	   í	   sessi.	   Einnig	   verða	   nemendur	  meðvitaðri	   um	   ólík	  

sjónarhorn,	  öðlast	  sveigjanlegri	  hugsun	  og	  kynnast	  því	  hvernig	  óvissa	  fylgir	  sköpunarferli	  

(Anderson	   og	   Dunn,	   2013).	   Í	   byrjun	   æfingar	   á	   leikriti	   fá	   nemendur	   til	   dæmis	   handrit	   í	  

hendurnar	   sem	   þróast	   í	   ferlinu	   og	   breytist	   mögulega	   þegar	   byrjað	   er	   að	   leika	   á	   sviði.	  

Hugmyndir	   kvikna	   og	   stundum	   hentar	   að	   útfæra	   senur	   öðruvísi	   heldur	   en	   lagt	   var	   upp	  

með	  í	  byrjun.	  

Þegar	   nemendur	   í	   2.	   bekk	   í	   tónmennt	   æfðu	   Dreka	   Snúð	   reyndust	   sumir	   eiga	  

erfiðara	  með	   lestur	  en	  aðrir,	   þ.e.	  þeim	   reyndist	  erfitt	   að	   læra	   langar	   setningar	  utan	  að.	  

Undirrituð	  tók	  þann	  pól	  í	  hæðina	  að	  stytta	  sumt	  í	  handritinu	  hjá	  þeim	  aldurshópi	  og	  leyfa	  

þeim	  að	  spinna	  meira	  þó	  að	  framvinda	  sögunnar	  héldi	  sér	  og	  handritið	  í	  megindráttum.	  Á	  

2.	  og	  6.	  bekk	  var	  hins	  vegar	  stigsmunur.	  Eldri	  nemendurnir	  réðu	  betur	  við	  heildrænt	  ferli	  

og	  var	  leikritið	  útfært	  öðruvísi	  með	  þeim.	  

Ljóst	  er	  að	  kennarinn	  þarf	  að	  beita	   innsæi	  sínu	  til	  þess	  að	  meta	  nemendahóp	  og	  

getu	   einstaklinga	   innan	   hans.	   Hins	   vegar	   eru	   möguleikar	   kennsluaðferða	   óteljandi	   og	  

mikilvægt	  að	  hafa	  fjölbreytni	  að	  leiðarljósi	  til	  þess	  að	  nemendur	  fái	  að	  þróa	  ólíka	  hæfni	  og	  

fái	  tilfinningu	  fyrir	  möguleikum	  skapandi	  hugsunar.	  	  

5.	  Jafnrétti	  og	  fjölmenning	  

Sagan	  um	  Dreka	  Snúð	  kallar	  á	  litríkar	  umræður	  og	  tækifæri	  til	  þess	  að	  ræða	  um	  viðkvæm	  

málefni	  eins	  og	  til	  dæmis	  kynþáttahatur.	  Disneypersónan	  Vaiana	  ratar	  inn	  í	  ævintýrið	  um	  

Dreka	  Snúð	  en	  hún	  er	  Maóríi.	  Nemendur	  læra	  því	  að	  við	  búum	  í	  fjölmenningarsamfélagi	  

og	   öllu	   skiptir	   að	   virða	   ólíka	   menningarheima.	   Tónlistin	   er	   sameiningartákn	   en	  

einstaklingar	  þurfa	  ekki	  að	  tala	  sama	  tungumálið	  til	  þess	  að	  geta	  spilað	  saman	  í	  hópi.	  Við	  

tónlistarflutning	   brýst	   fram	   ákveðin	  menning	   í	   gegnum	  bæði	   líkamstjáningu	   og	   andlega	  

nálgun	  á	  ákveðnu	  augnabliki	  (Shafer	  og	  Blakeslee,	  2000).	  	  

Enginn	  er	   fordómalaus	  en	  margt	  er	  hægt	  að	   læra	  af	  annarri	  menningu.	  Fólk	  sem	  

sest	  hefur	  að	  hér	  getur	  lært	  ýmislegt	  af	  okkur	  Íslendingum	  en	  eins	  komið	  með	  sínar	  venjur	  

og	  önnur	  viðhorf	  til	  Íslands.	  Í	  því	  samhengi	  er	  áhugavert	  að	  skoða	  hugtakið	  „þjóðhverfu“	  

en	  það	  felur	  í	  sér	  að	  fólk	  metur	  aðra	  menningarheima	  út	  frá	  sinni	  eigin	  menningu	  sem	  fólk	  

hefur	   tilhneigingu	   til	   að	   líta	   svo	  á	  að	  sé	  best	  eða	  sú	  eina	   rétta.	   (Kristín	  Dýrfjörð,	  Þórður	  

Kristinsson	  og	  Berglind	  Rós	  Magnúsdóttir,	  2013).	  Mikilvægt	  er	  að	  verða	  ekki	  svo	  yfirburða	  

stoltur	   af	   eigin	  menningu	   að	   einstaklingur	   líti	   niður	   á	   aðra	  menningarhópa.	   Þjóðarstolt	  

innan	   eðlilegra	   marka	   er	   annað	   mál	   og	   vissulega	   getur	   mörgum	   þótt	   önnur	   menning	  

framandi.	  Hins	  vegar	  er	  mikilvægt	  að	  sýna	  umburðarlyndi	  og	  kenna	  nemendum	  virðingu	  

fyrir	  öllum	  menningarheimum.	  Með	  því	   að	   kynna	  nemendur	   fyrir	  ólíkum	   tónlistarstílum	  

sem	   eiga	   uppruna	   sinn	   frá	   ýmsum	   löndum	   stuðlum	   við	   að	   víðsýni	   nemenda	   gagnvart	  

fjölbreyttri	  menningu	  og	  mannlífi.	  

Þegar	   nemendur	   spinna	   í	   leiklist	   er	   frelsið	  meira	   þegar	   kemur	   að	   atburðarás	   og	  

túlkun	  persóna.	  Hins	  vegar	  er	  mikilvægt	  að	  kennarinn	  haldi	  utan	  um	  það	  að	  persónur	  séu	  

ekki	   sýndar	   í	   niðurlægjandi	   ljósi,	   til	   dæmis	   þeir	   sem	   tilheyra	   minnihlutahópum	   í	  

samfélaginu.	  Kennarinn	  gegnir	  því	  líka	  hlutverki	  leiðtoga	  í	  því	  skyni	  að	  efla	  jákvæða	  ímynd	  

persóna,	  til	  dæmis	  mismunandi	  stétta	  í	  samfélaginu.	  Með	  þeim	  hætti	  er	  hægt	  að	  efla	  gildi	  

eins	  og	  umburðarlyndi,	  réttsýni,	  samkennd	  og	  virðingu	  gagnvart	  öðrum	  þjóðfélagshópum.	  

Lífsviðhorf	   og	   pólitískar	   skoðanir	   kennarans	   sem	  og	   leiðtogakraftur	   hans	   (eða	   skortur	   á	  

honum)	  hefur	  áhrif	  á	  úrvinnslu	  verksins	  (Neelands,	  2010).	  

Jafnréttismenntun	   á	   að	   leggja	   áherslu	   á	   gagnrýna	   skoðun	   á	   samfélagslegum	  

málefnum	   með	   það	   að	   sjónarmiði	   að	   kenna	   nemendum	   að	   skynja	   mun	   á	   ólíkum	  

aðstæðum	   einstaklinga,	   sumir	   öðlast	   forréttindi	   en	   öðrum	   er	  mismunað.	   (Aðalnámskrá	  

grunnskóla	   2011:	   Almennur	   hluti	   /2011).	   Jafnrétti	   snýr	   ekki	   bara	   að	   kyni	   eða	   þjóðerni.	  

Mikilvægt	   er	   að	   flétta	   jafnrétti	   inn	   í	   skólastarfið	   og	   leggja	   einnig	   áherslu	   á	   félagslegan	  

skilning	   á	   því	   hvað	   felst	   í	   fötlun.	   Áskoranir	   fólks	   með	   fötlun	   eiga	   ekki	   síður	   rætur	   í	  

umhverfinu	   en	   í	   skerðingu	   einstaklingsins.	   Leggja	   þarf	   áherslu	   á	   skóla	   án	   aðgreiningar	   í	  

öllu	   skólastarfinu.	   Við	   ættum	   að	   fagna	   fjölbreytileikanum	   og	   ennfremur	   ræða	   um	  

mismunandi	  fötlun	  einstaklinga.	  Barnabækur	  sem	  ungir	  lesendur	  lesa	  eru	  margar	  hverjar	  

ríkar	  af	  hugmyndafræði	  um	  að	  það	  sé	  fleira	  sem	  aðgreini	  fatlað	  fólk	  frá	  ófötluðu	  heldur	  en	  

það	   sem	  sameinar.	   Slík	   viðhorf	   ýta	  undir	  neikvæð	  viðhorf	   innan	   samfélagsins	   (Hanna	  B.	  

Sigurjónsdóttir	  og	  Guðrún	  Steinþórsdóttir,	  2013).	  

Í	  Aðalnámskrá	  er	  ljósi	  beint	  að	  því	  að	  margir	  búa	  við	  margþætta	  mismunun	  þegar	  

ýmsir	  þættir	  tvinnast	  saman	  eins	  og	  kyn	  og	  fötlun,	  kynhneigð	  og	  þjóðerni.	  Í	  skólastarfinu	  

er	   eðlilegt	   að	  nýta	   sér	   greinar	   eins	   og	   kynjafræði,	   hinseginfræði,	   fjölmenningarfræði	   og	  

fötlunarfræði.	  Með	  grunnþættinum	  jafnrétti	  er	  einnig	  lögð	  áhersla	  á	  að	  fram	  fari	  nám	  um	  

menningu,	   þjóðerni,	   tungumál,	   trúarbrögð	   og	   lífsskoðanir.	   Þróun	   Íslands	   sem	  

fjölmenningarsamfélags	   skipar	   þar	   stóran	   sess.	   Fjölbreytni	   er	   fyrir	   öllu,	   við	   komum	   vel	  

fram	  við	  alla,	   líka	  þá	   sem	  eru	  af	  ólíku	  þjóðerni,	   tala	  annað	   tungumál	  og	  hafa	  menningu	  

sem	   er	   ólík	   þeirri	   sem	   við	   þekkjum.	  Með	   kennsluaðferðum	   leiklistar	   er	   hægt	   að	   kenna	  

nemendum	   að	   setja	   sig	   í	   spor	   annarra	   og	   takast	   þannig	   á	   við	   allskyns	   álitamál	   og	  

ágreiningsefni	  sem	  gætu	  átt	  sér	  stað	  hvar	  sem	  er	  í	  heiminum.	  Í	  umræðu	  um	  fjölmenningu	  

er	   mikilvægt	   að	   kennarinn	   fjalli	   um	   mismunandi	   þjóðfélagshópa	   á	   jákvæðan	   hátt	   og	  

mismunandi	  hefðir	  og	  venjur	  í	  ólíkum	  menningarheimum.	  Í	  því	  samhengi	  er	  hægt	  að	  koma	  

inn	  á	  réttlæti	  og	  virðingu,	  réttsýni	  og	  samhygð	  gagnvart	  ólíkum	  hópum,	  hvort	  sem	  um	  er	  

að	  ræða	  karl-‐	  eða	  kvenkynspersónur,	  gagnkynhneigðar	  eða	  samkynhneigðar,	  fatlaðar	  eða	  

ófatlaðar.	  Margt	  í	  sögunni	  um	  Dreka	  Snúð	  endurspeglar	  því	  samfélagið	  sem	  við	  búum	  í.	  

Í	  Dreka	  Snúð	  er	  aðalpersónan	  ekki	  dæmigerður	  dreki.	  Einnig	  er	  sterk	  kvenpersóna	  í	  

sögunni	   sem	   er	  Maóríi	   eins	   og	   áður	   sagði.	   Í	   þessu	   samhengi	   er	   því	   hægt	   að	   ræða	   um	  

dæmigerð	  kynhlutverk	  (hins	  gamla	  tíma)	  sem	  hafa	  þróast	  með	  árunum.	  Konur	  geta	  verið	  

kvenskörungar	  og	  hjálpað	   karlmönnum	   í	   neyð	   líkt	   og	   gerist	   einmitt	   í	   sögunni	   um	  Dreka	  

Snúð	   þegar	   hann	   lendir	   í	   vandræðum.	   Í	   þessu	   samhengi	   er	   einnig	   hægt	   að	   koma	   inn	   á	  

vangaveltur	  um	  það	  að	  hafa	  kjark	  til	  þess	  að	  biðja	  um	  hjálp.	  Sumir	  eiga	  í	  erfiðleikum	  með	  

það	   og	   vilja	   geta	   ráðið	   við	   allt	   sjálfir.	   Hins	   vegar	   er	   hægt	   að	   endurspegla	   samvinnu	  

nemenda	  í	  skólanum	  við	  daglegt	  líf.	  Mikilvægt	  er	  að	  geta	  leitað	  ráða	  hjá	  öðrum	  í	  daglegu	  

lífi	  og	  eins	  í	  samvinnu	  í	  skólanum	  því	  nemendur	  eru	  jú	  sterkir	  á	  mismunandi	  sviðum.	  

Hægt	  er	  að	   líkja	   leiklist	  við	  æfingu	   fyrir	   lífið	   sjálft.	  Kennsluaðferðir	   leiklistar	  veita	  

nemendum	  tækifæri	  til	  þess	  að	  prófa	  hluti	  á	  verklegan	  hátt.	  Á	  þann	  hátt	   leysa	  þeir	  hluti	  

þegar	   þeir	   koma	  upp	   á,	   koma	  hugmyndum	   í	   framkvæmd	  og	   sjá	   hvernig	   aðferðir	   þeirra	  

takast.	  Við	  þessar	  æfingar	  þurfa	  nemendur	  að	  eiga	   í	   samskiptum	  og	   leysa	   vandamál	  en	  

það	   getur	   reynt	   á	   þolinmæði	   einstaklingsins	   (Neelands,	   2010).	   Með	   því	   að	   ræða	   um	  

jafnrétti	  og	  fjölmenningu	  við	  nemendur	  eykst	  vonandi	  víðsýni	  þeirra.	  Ólíkir	  tónlistarstílar	  

koma	  frá	  allskonar	  menningarhornum	  og	  er	  mikilvægt	  að	  kynna	  nemendur	  fyrir	  fjölbreytni	  

tónlistarheimsins.	   Kennarinn	   ætti	   jafnframt	   að	   ítreka	   sameiningarkraftinn	   sem	   tónlistin	  

býr	   yfir.	   Leiklistin	   er	   öflugt	   tæki	   til	   þess	   að	   sýna	   fram	  á	   fjölbreytileika	  mannlífsins	  og	   fá	  

nemendur	  til	  þess	  að	  setja	  sig	  í	  spor	  persóna	  frá	  ólíkum	  menningarheimum.	  

6.	  Söguþráður,	  persónur	  og	  heimspekilegar	  vangaveltur	  

Margar	   spurningar	   geta	   vaknað	   hjá	   nemendum	   varðandi	   persónur	   og	   annað	   tengt	  

sögunni.	  Því	  er	  tilvalið	  að	  ræða	  á	  heimspekilegan	  hátt	  þær	  hugdettur	  sem	  til	  falla.	  Hér	  að	  

neðan	  koma	  í	  ljós	  kennslufræðilegir	  möguleikar	  heimspekilegrar	  umræðu	  og	  hvernig	  megi	  

efla	   gagnrýna	   hugsun	   nemenda.	   Í	   greininni	   On	   philosophy	   in	   the	   curriculum:	   A	  

conversation	   with	   Matthew	   Lipman	   er	   talað	   um	   mikilvægi	   þess	   að	   kenna	   nemendum	  

gagnrýna	  hugsun.	  Lipman	  talar	  um	  hvernig	  hægt	  sé	  að	  opna	  á	  umræður	  með	  nemendum	  

með	  því	  að	  tala	  um	  erfiða	  reynslu	  ákveðinnar	  sögupersónu.	  Nemendur	  geta	  þá	  tengt	  við	  

frásögnina	   án	   þess	   að	   hver	   og	   einn	   deili	   eigin	   reynslusögu.	   Öll	   búum	   við	   yfir	   einhverri	  

reynslu	  sem	  við	  byggjum	  ofan	  á	  bæði	  sem	  kennarar	  og	  nemendur	  og	  mikilvægt	  er	  að	  nota	  

hana	   á	   uppbyggilegan	   hátt.	   Kennarar	   geta	   tengt	   þessa	   umræðu	   við	   leikritið	   um	   Dreka	  

Snúð	  á	  þann	  hátt	  að	  nemendur	  finni	  sig	  jafnvel	  í	  svipuðum	  aðstæðum	  og	  drekinn.	  

Dreki	   Snúður	   er	   fyrirmynd,	   hann	   ferðast	   um	   heima	   og	   geima,	   lendir	   í	   allskonar	  

ævintýrum	  með	  dýrum	  og	   fólki.	  Hann	  er	  afskaplega	   lausnamiðaður	  og	  velviljaður.	  Dreki	  

Snúður	  lærir	  margt	  af	  samferðafólki	  sínu,	  lendir	  í	  óvissu	  og	  hremmingum	  en	  einblínir	  á	  að	  

lifa	  í	  núinu	  og	  ekki	  stressa	  sig	  á	  hlutum.	  Hann	  tekst	  á	  við	  áskoranir	  þegar	  að	  þeim	  kemur	  

og	  er	  með	  góða	  aðlögunarhæfni.	  Dreki	  Snúður	  er	  mikil	  tilfinningavera,	  er	  annt	  um	  vini	  sína	  

og	  hugsar	  vel	  um	  sjálfan	  sig.	  Hann	  getur	  hins	  vegar	  stundum	  verið	  hvatvís	  og	  óþolinmóður	  

og	  er	  oft	  að	  flýta	  sér	  að	  komast	  á	  áfangastað.	  Óvissugatan	  leiðir	  hann	  því	  inn	  á	  krefjandi	  

brautir	   sem	   eru	   eftir	   á	   að	   hyggja	   mikilvægur	   lærdómur	   í	   því	   hvernig	   takast	   eigi	   á	   við	  

erfiðar	  aðstæður.	  

Dreki	  Snúður	  er	  fatlaður,	  þ.e.	  ófleygur	  og	  hefur	  aðeins	  einn	  væng.	  Hins	  vegar	  lærði	  

hann	   fljótt	   sem	  ungur	   dreki	   að	   tileinka	   sér	   jákvætt	   viðhorf	   og	   að	   finna	   innri	   styrk.	  Hins	  

vegar	   hefur	   lífið	   ekki	   alltaf	   verið	   eins	   og	   lygn	   sjór	   og	   því	   miður	   hefur	   drekinn	   sætt	  

fordómum	  frá	   jafnöldrum	  sem	  eru	   fleygir	  og	  hafa	  átt	  það	   til	  að	  stríða	  Dreka	  Snúð.	  Hins	  

vegar	  er	  hann	  þroskaður	  og	  skildi	  að	  þeir	  sem	  stríddu	  honum	  áttu	  erfitt	  sjálfir	  og	  þurftu	  

einfaldlega	  að	  finna	  sér	  einhvern	  til	  þess	  að	  niðurlægja	  í	  því	  skyni	  að	  deyfa	  innri	  vanlíðan.	  

Hér	  gæti	  kennarinn	  komið	  inn	  á	  umræðu	  í	  nemendahópnum	  um	  hvenær	  stríðni	  er	  orðin	  

að	  einelti	  og	  að	  mikilvægt	  sé	  að	  eyða	  fordómum	  innan	  veggja	  skólans	  sem	  utan.	  	  



26	  

Jonothan	  Neelands,	  prófessor	  við	  Warwick	  háskóla	  í	  Bretlandi,	  gengur	  út	  frá	  því	  að	  

leiklist	   endurspegli	   samfélagið	   og	   telur	   að	  með	  hlutverkaleikjum	  geti	   nemendur	   nálgast	  

skilning	   á	   kjarnanum	   í	   því	   að	   vera	   manneskja	   (Neelands,	   2002).	   Leikritið	   er	   því	   meðal	  

annars	  kennsla	  í	  að	  virða	  fjölbreytileika	  lífsins	  og	  ólíka	  getu	  einstaklinga.	  Öll	  erum	  við	  ólík	  

og	  enginn	  getur	  verið	  góður	  í	  öllu.	  Þó	  drekinn	  geti	  ekki	  flogið	  er	  honum	  margt	  til	  lista	  lagt:	  

Hann	  getur	  sungið	  og	  dansað,	  hann	  er	  góður	  í	  að	  kynnast	  fólki	  (samskiptafærni),	  er	  góður	  

vinur,	  góður	   í	  að	  rata	  og	  að	  tala	  fleiri	  en	  eitt	  tungumál	  (tungumálafærni)	  svo	  fátt	  eitt	  sé	  

nefnt.	  

Rauði	  þráðurinn	  í	  gegnum	  leikritið	  er	  jákvætt	  hugarfar	  og	  að	  gefast	  ekki	  upp	  þótt	  á	  

móti	   blási.	   Við	   erum	   öll	   hluti	   af	   sama	   heiminum	   og	   er	   hægt	   að	   tengja	   þá	   umræðu	   við	  

flóttamenn	  sem	  koma	  til	  Íslands.	  Mikilvægt	  er	  að	  brýna	  fyrir	  nemendum	  að	  hvort	  sem	  þú	  

ert	  frá	  Afríku,	  Kína,	  Litháen	  eða	  Íslandi	  þá	  ert	  þú	  jafnmikilvægur	  og	  hver	  annar	  jarðarbúi.	  

Við	  getum	  lært	  margt	  af	  hverju	  öðru,	  sá	  sem	  býr	  við	  öðruvísi	  menningu	  getur	  kennt	  hinum	  

í	  kring	  ýmislegt	  og	  svo	  öfugt.	  Síðast	  en	  ekki	  síst	  þá	  leggjum	  við	  ekki	  aðra	  í	  einelti,	  jafnvel	  

þó	   þeir	   séu	   öðruvísi.	   Allir	   eiga	   rétt	   á	   að	   tjá	   sig	   og	   vera	   þeir	   sjálfir	   án	   þess	   að	   þurfa	   að	  

biðjast	  afsökunar	  á	  sjálfum	  sér.	  Dreki	  Snúður	  er	  með	  ákveðna	  líkamlega	  hömlun	  en	  lætur	  

það	  ekki	  aftra	  sér	   frá	  því	  að	  ná	  markmiðum	  sínum	   í	   lífinu.	  Hann	  tekst	  á	  við	  áskoranir	  af	  

stóískri	  ró	  eins	  og	  fram	  kemur	  í	  handritinu.	  	  

Í	   tengslum	   við	   leikritið	   er	   hægt	   að	   vinna	   með	   tilfinningar	   og	   hugtök.	   Persónur	  

upplifa	   ólíkar	   tilfinningar	   eins	   og	   að	   vera	   sorgmæddar,	   glaðar,	   hræddar,	   afslappaðar	   og	  

óöruggar	  (eins	  og	  þegar	  Dreki	  Snúður	  og	  dísarpáfagaukurinn	  eru	  á	  ferð	  og	  flugi	  á	  kústnum	  

að	   reyna	   að	   finna	   jafnvægið).	   Hægt	   væri	   að	   velta	   eftirfarandi	   hugleiðingu	   fyrir	   sér:	  

„Hvernig	  haldið	  þið	  að	  Dreka	  Snúð	  hafi	   liðið	  þegar	  hann	  var	   kominn	  á	  Óvissugötuna	  og	  

gangstéttarhellurnar	   byrjuðu	   að	   hoppa	   til	   og	   frá	   og	   leika	   á	   reiðiskjálfi?“	   Nemendur	   og	  

kennari	  gætu	  þá	  talað	  um	  að	  Dreki	  Snúður	  hafi	   líklega	  orðið	  hræddur	  og	  þurft	  að	  trúa	  á	  

sjálfan	  sig	  til	  þess	  að	  halda	  áfram	  jafnvel	  þótt	  hann	  vissi	  ekki	  hvernig	  honum	  myndi	  ganga.	  

Hann	   þurfti	   að	   taka	   eitt	   skref	   í	   einu	   og	   takast	   á	   við	   erfiðar	   aðstæður.	   Með	   slíkum	  

umræðum	  æfast	  nemendur	  í	  því	  að	  setja	  sig	  í	  spor	  annarra	  og	  eflist	  því	  samkennd	  þeirra.	  	  

Þegar	  nemendur	  hafa	  lesið	  handritið	  reka	  þeir	  iðulega	  upp	  stór	  augu	  og	  furða	  sig	  á	  

því	  af	  hverju	  drekinn	  þurfi	  galdrakúst	  til	  þess	  að	  hefja	  sig	  á	  loft,	  hann	  sé	  dreki	  og	  ætti	  að	  

geta	  notað	  vængina	  til	  þess	  að	  fljúga.	  Eftirfarandi	  spurningar	  ættu	  því	  vel	  heima	  í	  umræðu	  

um	   drekann:	   „Hvernig	  ætli	   sé	   að	   vera	   dreki	  með	   aðeins	   einn	   væng?“	   „Hefði	   það	   verið	  

öðruvísi	  ef	  hann	  hefði	   lent	  í	  því	  að	  missa	  vænginn	  sem	  unglingur	  til	  dæmis	  heldur	  en	  að	  

fæðast	   með	   einn	   væng?“	   Nemendur	   eru	   hins	   vegar	   vanir	   ákveðinni	   staðalímynd	   af	  

drekum	  í	  barnabókum	  sem	  geta	  flogið	  en	  eru	  ekki	  með	  skerta	  hæfni	  til	  þess	  að	  fljúga.	  

Persónur	   í	  ævintýrum	  eru	   skilgreindar	   á	   ákveðinn	   hátt	   og	   er	   fötlun	   skilgreind	   af	  

samfélaginu	  á	  ákveðinn	  máta.	  Ímyndirnar	  eru	  síðan	  notaðar	  til	  þess	  að	  réttlæta	  og	  styrkja	  

þessi	  viðhorf	  innan	  samfélagsins	  (Hanna	  Björg	  Sigurjónsdóttir	  og	  Guðrún	  Steinþórsdóttir,	  

2013).	   Ævintýri	   eru	   kjörinn	   vettvangur	   til	   þess	   að	   sýna	   hvernig	   samfélagsleg	   viðhorf	  

gagnvart	   fötluðum	   endurspeglast	   í	   þeim.	   Persónurnar	   eru	   þá	   undantekningar	   frá	  

hefðbundnu	   mynstri.	   Ungir	   lesendur	   eru	   sérstaklega	   hrifnæmir	   og	   er	   lærdómsgildi	  

barnabóka	  mikið.	  Mikilvægt	  er	  að	  senda	  ekki	   röng	  skilaboð	  um	  fatlaða	  einstaklinga	  en	   í	  

gömlum	  ævintýrum	  hafa	   þeim	  einmitt	   verið	   gerð	  misgóð	   skil	   og	   frávik	   á	   útliti	   stundum	  

verið	  táknuð	  á	  neikvæðan	  máta.	  (Hanna	  Björg	  Sigurjónsdóttir	  og	  Guðrún	  Steinþórsdóttir,	  

2013).	  Tilvalið	  er	  fyrir	  kennarann	  að	  nýta	  tækifærið	  og	  ræða	  við	  nemendur	  um	  spurningar	  

sem	  vakna	  varðandi	   fötlun	  drekans,	  upplifun	  þeirra	  og	   skilaboð	   í	   barnabókum	  almennt.	  

Dreki	  Snúður	  er	  viðurkenndur	  af	  öðrum	  persónum	  í	  sögunni	  þrátt	  fyrir	  að	  vera	  ekki	  eins	  

og	   „hefðbundnir“	   drekar.	  Hann	   er	   leiðtoginn	   í	   sögunni	   og	   styður	   við	   aðrar	   persónur	   og	  

hvetur	  þær	  áfram.	  Sú	  mynd	  sem	  er	  dregin	  af	  Dreka	  Snúð	  er	  því	  afar	  jákvæð	  og	  svipar	  til	  

birtingarmyndar	   fötlunar	   í	   gömlu	  Grimmsævintýrunum.	   Fötlun	   kemur	   fyrir	   í	   um	  það	   bil	  

helmingi	   þeirra	   Grimmsævintýra	   sem	  manneskjur	   koma	   fyrir	   í	   og	   oftast	   gegnir	   fatlaða	  

sögupersónan	  jákvæðu	  hlutverki	  (Franks,	  2001).	  Það	  sem	  styrkir	  neikvæð	  viðhorf	  barna	  til	  

fatlaðra	  einstaklinga	  er	  viðhorfið	  sem	  þau	  fá	  beint	  í	  æð	  í	  barnabókmenntum	  sem	  er	  oft	  og	  

tíðum	  neikvætt.	  Hins	  vegar	  er	  birtingarmynd	  fötlunar	  mismunandi	  eftir	  sögum	  og	  styrkir	  

því	  sjálfsskilning	  þeirra	  misvel	  (Hanna	  B.	  Sigurjónsdóttir	  og	  Guðrún	  Steinþórsdóttir,	  2013).	  

Dreki	  Snúður	  og	  Óvænta	  gatan	  er	  dæmi	  um	  sögu	  þar	  sem	  fötluð	  sögupersóna	  er	  sýnd	  sem	  

eðlilegur	   hluti	   af	   margbreytileika	   mannlífsins.	   Ekki	   er	   litið	   á	   fötlun	   hans	   sem	   einhvern	  

smánarblett	  á	   samfélaginu	  eða	  galla	   sem	  þörf	  er	  á	  að	   laga	   (Hanna	  B.	   Sigurjónsdóttir	  og	  

Guðrún	  Steinþórsdóttir,	  2013).	  

Hægt	  væri	  að	  yfirfæra	  umræðuna	  um	  „sérkenni“	  drekans	  yfir	  á	  fatlað	  fólk	  og	  ræða	  

til	   dæmis	   um	   samnemendur	   sem	   eru	   sumir	   einhverfir	   eða	   með	   aðra	   fötlun.	   Þeir	   hafa	  

eitthvað	   sérstakt	   til	   að	   bera	   og	   getum	   við	   hin	   vissulega	   lært	   mikið	   af	   þeim.	   Það	   væri	  

leiðinlegt	   ef	   allir	   í	   heiminum	   væru	   eins	   og	   mikilvægt	   er	   að	   nýta	   hæfileika	   sína.	  

Einstaklingar	  geta	  bætt	  hvorn	  annan	  upp,	  einn	  er	  sterkur	  á	  einu	  sviði	  og	  annar	  á	  öðru.	  Því	  

geti	   samvinna	   oft	   verið	   mannbætandi,	   ekki	   eingöngu	   til	   þess	   að	   skapa	   og	   komast	   að	  

einhverri	  niðurstöðu	  heldur	  líka	  til	  þess	  að	  þjálfast	   í	  mannlegum	  samskiptum	  og	  kynnast	  

ólíkum	  viðhorfum.	  

Í	  mörgum	  leikritum	  eða	  söngleikjum	  er	  svokallað	  lokalag	  þar	  sem	  allir	  sameinast	  í	  

gleði	   og	   söng.	   Þá	   kemur	   heildarmarkmið	   sögunnar	   fram,	   til	   dæmis	   að	   lifa	   í	   sátt	   og	  

samlyndi.	  Stundum	  erum	  við	  ósammála	  en	  lærum	  að	  hlusta	  á	  hvert	  annað	  og	  læra	  hvert	  

af	  öðru,	  hjálpa	  hvert	  öðru	   í	  neyð	  og	  vinna	   saman	  að	  betri	  heimi.	  Kennarinn	  ætti	  því	   að	  

leggja	   áherslu	   á	   að	   við	   séum	  opin	   gagnvart	   fólki	   af	   ólíku	   þjóðerni,	   víðsýn	   og	   skapandi	   í	  

hugsun.	  Við	   leggjum	  ekki	   í	   einelti	   heldur	   kynnumst	   fólki	   sem	  kannski	   sker	   sig	   úr	   eða	  er	  

vinafátt	  og	  tökum	  því	  opnum	  örmum.	  Stundum	  hræðumst	  við	  það	  sem	  er	  öðruvísi	  en	  þá	  

er	   mikilvægt	   að	   setja	   ekki	   alla	   í	   sama	   hólf.	   Mikilvægt	   er	   að	   fagna	   fjölbreytninni	   og	   er	  

tónlistin	  mikilvægt	  sameiningartákn.	  	  

Ljóst	  er	  að	  heimspekilegar	  umræður	  eru	  mikilvægar	  innan	  nemendahóps	  og	  skiptir	  

miklu	   máli	   að	   efla	   gagnrýna	   hugsun	   nemenda.	   Með	   því	   að	   velta	   upp	   mismunandi	  

viðhorfum	  og	  margbreytileika	  mannslífsins	  undirbúum	  við	  nemendur	  undir	  að	  takast	  á	  við	  

lífið	   eftir	   grunnskólann	   og	   í	   frekara	   námi	   og	   starfi	  með	   opnum	   huga.	  Með	   því	   að	   hafa	  

reglulega	   opnar	   umræður	   innan	   nemendahópsins	   eflist	   bæði	   gagnrýnin	   og	   sjálfstæð	  

hugsun	  nemenda.	  	  

7.	  Núvitund	  og	  tilfinningagreind	  
Margir	  fræðimenn	  hafa	  rannsakað	  sjálfið	  og	  mörg	  hugtök	  yfir	  það	  hafa	  orðið	  til	  í	  gegnum	  

tíðina.	   Hugtakið	   sjálfsmynd	   birtist	   í	   upphafi	   20.	   aldar	   og	   er	   það	   sameiginlegt	   áhugamál	  

flestra	  að	  hvetja	  nemendur	  að	  efla	  heilbrigða	  sjálfsmynd	  sem	  byggist	  á	  sjálfsvirðingu	  og	  

sjálfsþekkingu.	  Kennarar,	   foreldar	  og	  aðrir	   sem	  eru	   í	  miklum	  samskiptum	  við	  nemendur	  

hafa	  mikil	   áhrif	   á	   sjálfsmyndina.	  Hún	  er	   ekki	  meðfædd	  heldur	  mótast	   alla	  ævi	   (Margrét	  

Héðinsdóttir,	   Fanný	   Gunnarsdóttir	   og	   Erla	   Kristjánsdóttir,	   2013).	   Hér	   að	   neðan	   verður	  

fjallað	  um	  mikilvægi	  þess	  að	  efla	  tilfinningagreind	  nemenda	  með	  ýmsum	  leiðum,	  styrkja	  

sjálfsmynd	  þeirra	  og	  kenna	  þeim	  leiðir	  í	  náminu	  sem	  gagnast	  þeim	  í	  áframhaldandi	  námi	  

og	  lífinu	  sjálfu	  við	  sjálfsstyrkingu	  og	  að	  viðhalda	  innra	  jafnvægi.	  	  	  

Leiklist	  styrkir	  sjálfsmynd	  nemenda	  en	  með	  því	  að	  fara	   í	  hlutverkaleik	  með	  grímu	  

að	  vopni	   getur	   reynst	   auðveldara	  að	   stíga	  út	   fyrir	  þægindarammann.	   Í	   bókinni	  National	  

drama	   er	   talað	   um	   nýjar	   heilarannsóknir	   sem	   gerðar	   voru	   í	   tengslum	   við	   mikilvægi	  

tilfinningagreindar.	   Þær	   hafa	   sýnt	   fram	   á	   að	   tilfinningaleg	   reynsla	   geti	   stuðlað	   að	   námi	  

hvort	   sem	   hún	   er	   fengin	   við	   raunverulegar	   aðstæður	   eða	   tilbúnar	   eins	   og	   í	   leikferli	  

(Norman,	  2002).	  Því	  má	  segja	  að	  nemendur	  upplifi	  allskonar	  tilfinningar	  í	  gegnum	  söguna	  

um	   Dreka	   Snúð	   því	   hann	   þarf	   að	   yfirstíga	   allskyns	   hindranir	   og	   treysta	   á	   sjálfan	   sig	   í	  

erfiðum	  aðstæðum.	  Í	  gegnum	  leikferlið	  læra	  nemendur	  því	  ýmsar	  leiðir	  til	  þess	  að	  takast	  á	  

við	  erfiðleika.	   Sú	   viska	   tengir	   leikritið	   við	  daglegt	   líf	   en	  um	   leið	  og	  nemendur	   setja	   sig	   í	  

spor	   ólíkra	   persóna	  með	  mismunandi	   styrkleika	   fá	   þeir	   innsýn	   inn	   í	   hvernig	   hægt	   er	   að	  

leysa	  vandamál	  með	  því	  að	  sýna	  þrautseigju.	  

Öndunin	   er	   grunnurinn	   að	   andlegri	   og	   líkamlegri	   vellíðan	   og	   tilfinningalegu	  

jafnvægi.	  Með	  því	  að	  anda	  djúpt	  náum	  við	  að	  einbeita	  okkur	  betur	  og	  stuðlar	  það	  að	  skýrri	  

hugsun.	  Öndun	  hjá	  börnum	  á	  það	  til	  að	  grynnast	  eftir	  því	  sem	  þau	  eldast	  en	  margt	  getur	  

spilað	  inn	  í	  sem	  veldur	  því	  eins	  og	  til	  dæmis	  kvíði	  og	  spenna.	  Því	  er	  mikilvægt	  að	  læra	  að	  

anda	   á	   réttan	   hátt	   á	   ný	   og	   gera	   öndunaræfingar	   sem	   þjálfa	   þá	   færni	   markvisst.	   (Elín	  

Jónasdóttir	  og	  Sigurlaug	  Einarsdóttir,	  2003).	  Í	  grunnskóla	  er	  því	  kjörið	  að	  vinna	  með	  öndun	  

með	  börnum	  til	  þess	  að	  stuðla	  að	  innra	  jafnvægi	  sem	  ytra	  sem	  nýtist	  þeim	  áfram	  í	   lífinu	  

eftir	  skólagöngu.	   Í	  ævintýrinu	  um	  Dreka	  Snúð	  er	  athyglinni	  oft	  beint	  að	  því	  á	  hvern	  hátt	  

Dreki	   Snúður	   notar	   önduna	   sér	   til	   stuðnings	   í	   erfiðum	   aðstæðum.	   Hann	   stundar	   jóga	  

þrisvar	  sinnum	  í	  viku	  og	  hefur	  því	  tileinkað	  sér	  fræðin	  á	  bak	  við	  það	  sem	  hann	  nýtir	  sér	  í	  

ferðalaginu.	   Þegar	   hann	   fær	   þá	   áskorun	   upp	   í	   hendurnar	   að	   stíga	   inn	   á	   Óvissugötuna	  

andar	  hann	  djúpt	  og	  reynir	  sem	  best	  hann	  getur	  að	  halda	  stóískri	  ró.	  Hann	  róar	  því	  sjálfan	  

sig	  og	  beitir	  hugleiðslu	  til	  þess	  að	  hvetja	  sjálfan	  sig	  áfram	  og	  ekki	  gefast	  upp.	  Í	  stað	  þess	  að	  

flýja	  úr	  erfiðum	  aðstæðum	  tekst	  hann	  á	  við	  þær	  með	  því	  að	  dvelja	   í	  þeim.	  Á	  þann	  hátt	  

tekst	   hann	   á	   við	   þær	   tilfinningar	   sem	   koma	   upp	   með	   því	   að	   róa	   hugann	   og	   leyfa	  

neikvæðum	  hugsunum	  að	  flögra	  hjá.	  

Að	  nota	  núvitundarhugleiðslu	  og	  slökun	  í	  kennslustundum	  er	  áhrifarík	  leið	  til	  þess	  

að	  fá	  nemendur	  til	  þess	  að	  lifa	  í	  augnablikinu	  og	  staldra	  við	  í	  annríki	  dagsins.	  Börn	  hafa	  oft	  

mikið	  að	  gera	  og	  fáar	  tómar	  stundir	  í	  deginum.	  Hugleiðsla	  og	  slökun	  er	  því	  nauðsynleg	  til	  

þess	  að	  efla	  innri	  styrk	  og	  ná	  innri	  ró	  án	  þess	  að	  hugsa	  um	  hvað	  taki	  við	  eftir	  tímann.	  Hins	  

vegar	   finnst	  mörgum	   börnum	   krefjandi	   að	   leggjast	   niður	   eða	   setjast	   í	   þeim	   tilgangi	   að	  

slaka	  á,	  bæði	  til	  þess	  að	  hvíla	   líkamann	  og	  róa	  hugann.	  Þau	  eru	  virk	  að	  eðlisfari	  og	  velja	  

ekki	   af	   sjálfsdáðum	   að	   leggjast	   niður	   og	   slaka	   á	   eins	   og	   fullorðnir	   velja	   að	   gera	   í	  

jógatímum.	  Kennarar	  geta	  hins	  vegar	  haft	  afmarkaðan	  tíma	  í	  kennslustund	  fyrir	  slökun.	  

„Tilfinningar	  og	  ástríður	  setja	  mark	  sitt	  á	  list	  af	  öllu	  tagi	  og	  gefa	  ótal	  tilefni	  til	  umfjöllunar.“	  

(Ingibjörg	  Jóhannsdóttir,	  Elísabet	  Indra	  Ragnarsdóttir	  og	  Torfi	  Hjartarson,	  2012).	  

Í	   gegnum	   listgreinar	  öðlast	  nemendur	   tilfinningaþroska.	  Mikilvægt	  er	   að	  nemendur	   læri	  

inn	   á	   eigin	   tilfinningar	   og	   noti	   reynslu,	   jákvæða	   sem	   neikvæða,	   á	   uppbyggilegan	   hátt.	  

Innsæi	  getur	  verið	  næmi	  byggt	  á	  reynslu	  og	  er	  mikilvægt	  tæki	  í	  sköpun.	  Nemendur	  þurfa	  

að	   læra	   að	   treysta	   innsæi	   sínu	   og	  meta	   eigin	   ákvarðanatöku.	   Tilfinningar	   og	   upplifanir	  

geta	  mótað	  manneskju	   fyrir	   lífstíð	   (Ingibjörg	   Jóhannsdóttir,	   Elísabet	   Indra	   Ragnarsdóttir	  

og	  Torfi	  Hjartarson,	  2012).	  

Mikilvægt	  er	  að	  nemendur	   fái	  þjálfun	   í	  að	   takast	  á	  við	  eigin	   tilfinningar	  og	  öðlist	  

tilfinningagreind	  í	  gegnum	  samskipti	  við	  aðra	  í	  kennslustofunni.	  Sem	  kennarar	  verðum	  við	  

að	   leggja	   áherslu	   á	   að	   kenna	  nemendum	  hluti	   sem	  hjálpa	  þeim	   í	   daglegu	   lífi	   þannig	   að	  

þeim	  líði	  sem	  best	  og	  hafi	  sjálfstraust	  til	  þess	  að	  sækjast	  eftir	  því	  sem	  þau	  hafa	  áhuga	  á.	  

Tilfinningagreind	   er	   vítt	   hugtak	   en	   í	   því	   felst	   meðal	   annars	   að	   hafa	   taumhald	   á	  

skyndihvötum	   og	   hæfni	   til	   að	   ráða	   í	   innstu	   tilfinningar	   annarra	   og	   búa	   yfir	   góðri	  

samskiptagreind	  (Goleman,	  2000).	  

Hugtakið	  heilbrigði	  er	  víðfemt	  en	  andleg	  og	  líkamleg	  vellíðan	  eru	  tveir	  mikilvægir	  

þættir	   innan	   þess	   sem	   og	   góð	   samskipti	   og	   skilningur	   á	   eigin	   tilfinningum	   og	   annarra.	  

(Margrét	  Héðinsdóttir,	  Fanný	  Gunnarsdóttir	  og	  Erla	  Kristjánsdóttir,	  2013).	  Því	  má	  segja	  að	  

hugtakið	   heilbrigði	   sé	   nátengt	   því	   að	   hafa	   taumhald	   á	   eigin	   tilfinningum	   því	   við	   erum	  

andlega	  heilbrigð	  ef	  við	  höfum	  góða	  stjórn	  á	  tilfinningum	  okkar.	  	  

Öll	   höfum	   við	   innri	   þörf	   til	   þess	   að	   tilheyra	   hóp	   og	   að	   fólki	   líki	   vel	   við	   okkur.	   Ef	  

nemendur	   eru	   lagðir	   í	   einelti	   þá	   hefur	   sú	   upplifun	   neikvæð	   áhrif	   á	   líðan	   og	   að	   öllum	  

líkindum	  truflandi	  áhrif	  á	  námsframmistöðu.	  Sálfræðingurinn	  Roy	  Baumeister	  hefur	  kynnt	  

sér	   þetta	   nánar	   en	   samkvæmt	   rannsókn	   sem	   hann	   framkvæmdi	   hefur	   sársauki	   sem	  

nemendur	   upplifa	   á	   félagslegan	   hátt	   eyðileggjandi	   áhrif	   á	   námsframmistöðu.	   Í	  

rannsókninni	  var	  hluta	  hóps	   látið	   líða	  eins	  og	  þeim	  væri	  hafnað	   líkt	  og	  gerist	  við	  einelti.	  

Raunverulegt	  einelti	  hefur	  því	  afar	  kvíðavekjandi	  áhrif	  á	  nemendur	  og	  truflar	  þá	  við	  námið	  

(Lieberman,	   D.	   Matthew,	   2013).	   Í	   gegnum	   bæði	   leiklist	   og	   hugleiðslu	   er	   hægt	   að	   efla	  

vellíðan	  nemenda	  og	  stuðla	  að	  sjálfstyrkingu	  einstaklingsins.	  Núvitundarhugleiðsla	  hefur	  

verið	  iðkuð	  í	  fjölda	  ára	  en	  sífellt	  koma	  fram	  gagnleg	  áhrif	  hennar.	  Í	  Bandaríkjunum	  hefur	  

núvitundarhugleiðsla	   til	   dæmis	  verið	  notuð	   í	   grunnskólum	   í	   stað	  eftirsetu.	  Hefur	   sú	   leið	  

reynst	  nemendum	  sem	  eiga	  í	  erfiðleikum	  vel	  við	  að	  glíma	  við	  erfiðar	  tilfinningar	  og	  bætir	  

hugleiðslan	  jafnframt	  minni	  og	  einbeitingu.	  	  

Utanbókarlærdómur	   kemur	   ekki	   að	   gagni	   úti	   í	   hinum	   stóra	   heimi	   heldur	  

viðfangsefni	  sem	  hjálpa	  nemendum	  til	  dæmis	  í	  leit	  að	  draumastarfinu,	  ástinni	  eða	  sjálfum	  

sér.	  Skiptir	  því	  öllu	  að	  nemendur	  fái	  fjölbreytt	  verkfæri	  í	  skóla	  til	  þess	  bæði	  að	  lifa	  í	  núinu	  

og	  öðlast	  þekkingu	  á	  eigin	  tilfinningum.	  Á	  þann	  hátt	  eiga	  einstaklingar	  auðveldara	  með	  að	  

hjálpa	  bæði	  sjálfum	  sér	  og	  öðrum.	  Tónlistin	  þjónar	  marvíslegum	  tilgangi	  og	  er	  óhætt	  að	  

segja	  að	  tónlistariðkun	  sé	  æfing	  í	  að	  vera	  í	  núinu.	  Nemandi	  sem	  spilar	  á	  hljóðfæri	  einbeitir	  

sér	  að	  því	  augnabliki	  að	  skapa	  tóninn,	  síðan	  fylgir	  næsti	  tónn	  sem	  verður	  að	  fraseringu	  og	  

að	   lokum	   verður	   til	   heilt	   tónverk.	   Hvort	   sem	   nemandinn	   er	   með	   einleik	   eða	   spilar	   í	  

samspili	   þá	   verður	   til	   ákveðinn	   kraftur	   á	  milli	   hans	   og	   áhorfenda	   (Shafer	   og	   Blakeslee,	  

2000).	  	  

Ljóst	   er	   að	   nám	   á	   sér	   ekki	   stað	   þegar	   nemandanum	   líður	   illa	   og	   því	   verður	   að	  

ganga	   úr	   skugga	   um	   að	   honum	   líði	   vel	   í	   skólanum	   og	   að	   hann	   styrki	   félagsleg	   tengsl.	   Í	  

gegnum	  leiklistina	  og	  að	  setja	  sig	  í	  spor	  sögupersóna	  æfast	  nemendur	  í	  félagsfærni	  og	  efla	  

samskipta-‐	   og	   tilfinningagreind	   sína.	   Nemendur	   upplifa	   jafnframt	   tilfinningar	   persóna	   í	  

gegnum	   leikrænt	   ferli	   og	   eflist	   þá	   samkennd	   nemenda.	   Þeir	   öðlast	   því	   tilfinningalegan	  

þroska	  í	  gegnum	  ferlið.	  Æfingar	  í	  núvitund	  og	  öndun	  efla	  innri	  kjarna	  nemenda	  og	  innsæi	  

þeirra	  styrkist.	  Sterk	  sjálfsmynd	  og	   innra	   jafnvægi	  skiptir	  öllu	  máli	   til	  þess	  að	  vegna	  vel	   í	  

námi	  og	  öðlast	  lífshamingju.	  	  

8.	  Ævintýri,	  líkingar	  og	  tungumálið	  

Í	  rannsókn	  sem	  var	  framkvæmd	  árið	  2009	  kom	  í	  ljós	  að	  námskeið	  sem	  einblína	  á	  leikritun	  

efla	   færni	  nemenda	   í	  að	   lesa	  og	  skrifa.	  Einnig	  eflist	  sköpunargáfan	  og	  þá	  sérstaklega	  hjá	  

þeim	  sem	  eiga	  erfitt	  (Chizhik,	  2009).	  Nemendur	  öðlast	  færni	  á	  ólíkum	  sviðum	  við	  æfingar	  

á	  leikriti	  og	  það	  eitt	  að	  læra	  línur	  í	  handriti	  þjálfar	  þá	  bæði	  í	  lestri	  og	  í	  tungumálinu.	  

Eins	  og	  segir	  í	  kaflanum	  um	  læsi	  í	  Aðalnámskrá	  þá	  tengist	  læsi	  fjölmörgum	  þáttum,	  

meðal	   annars	  því	   að	  vera	   fær	  um	  að	   skilja	  ólíka	   texta	  og	  geta	  komið	  eigin	  hugmyndum	  

niður	   á	   blað.	   Læsi	   er	   vítt	   hugtak	   og	   vísar	   einnig	   í	   það	   að	   nemendur	   geti	   ráðið	   í	   ýmsar	  

vísbendingar	  um	  hugsun	  og	  merkingu	  í	  ritmálinu.	  Einnig	  er	  mikilvægt	  að	  geta	  tengt	  efnið	  

við	   eigin	   reynslu	   og	   lífið	   sjálft	   (Stefán	   Jökulsson,	   2012).	   Með	   þessi	   atriði	   í	   huga	   geta	  

nemendur	  tengt	  við	  söguna	  um	  Dreka	  Snúð	  á	  fjölbreyttan	  hátt	  með	  því	  að	  ráða	  í	  merkingu	  

textans	  og	  tengja	  söguna	  við	  daglegt	  líf	  og	  persónulega	  reynslu.	  

Leiklist	  er	  mikilvægt	  afl	  í	  tungumálakennslu.	  Í	  gegnum	  leiklistina	  fer	  allskonar	  nám	  

fram	  en	  nemendur	  ná	  að	  tengja	  við	  daglegt	  líf	  og	  virkjar	  leiklistin	  þá	  í	  að	  taka	  ákvarðanir	  

og	   átta	   sig	   á	   heiminum	   sem	   þeir	   búa	   í	   (Ása	   Helga	   Ragnarsdóttir,	   2002).	   Leiklist	   í	  

kennslufræðilegum	  skilningi	  hjálpar	  nemendum	  að	  dýpka	  skilning	  sinn	  í	  hvaða	  námsgrein	  

sem	   er	   og	   skipar	   tungumálið	   þar	   veigamikinn	   sess.	   Móðurmálið	   er	   stór	   hluti	   af	   ímynd	  

hvers	   og	   eins	   í	   félags-‐	   og	   menningarlegu	   samhengi.	   Í	   gegnum	   leiklistina	   eflist	   víðsýni	  

nemanda	   gagnvart	   öðrum	   um	   leið	   og	   hann	   kynnist	   nýjum	   hliðum	   á	   sjálfum	   sér.	   Í	  

leiklistarkennslu	  gefst	  tækifæri	  til	  þess	  að	  sameina	  kennslu	  í	  hlustun,	  lestri	  og	  skrifum	  en	  

þessir	   þættir	   eru	   oft	   sundurliðaðir	   í	   annarri	   kennslu	   (Ása	   Helga	   Ragnarsdóttir,	   2002).	  

Kennarinn	  er	  í	  raun	  aðalleikarinn	  í	  kennslustund	  þó	  hann	  sé	  ekki	  stjarnan.	  Hann	  verður	  því	  

að	  búa	  yfir	  þeirri	  færni	  og	  hæfileikum	  sem	  þarf	  til	  þess	  að	  skipta	  á	  milli	  ólíkra	  hlutverka.	  

Hlutverk	  hans	  er	  meðal	  annars	  að	  fá	  nemendur	  til	  þess	  að	  taka	  þátt	  í	  „samtalinu“,	  kveikja	  

áhuga	  þeirra	  á	  sögunni	  sem	  unnið	  er	  með	  og	  síðast	  en	  ekki	  síst	  að	  sameina	  tungumálanám	  

þeirra	  í	  gegnum	  þá	  nálgun	  (O´Toole,	  2008).	  	  	  	  

Í	   bókinni	  Creating	  Democratic	  Citizenship	  Through	  Drama	  Education	   er	   talað	  um	  

mikilvægi	  þess	  að	  nemendur	  fái	  frelsi	  til	  þess	  að	  spinna	  og	  skilja	  viðfangsefnið	  á	  sinn	  hátt.	  

Höfundur	  verks	  hefur	  ákveðna	  rödd,	  stundum	  skín	  hún	  auðveldlega	  í	  gegn	  en	  vissulega	  er	  

mismunandi	  stíll	  á	  skáldverkum.	  Nemendur	  læra	  jafnframt	  að	  hver	  og	  ein	  persóna	  hefur	  

sitt	  málsnið	  og	   skín	  persónuleiki	   sögupersóna	  oft	   í	   gegn	  með	  því	  hvernig	   tungumálið	  er	  

notað.	  Persónur	   í	  ævintýrinu	  um	  Dreka	  Snúð	  hafa	   sumar	  hverjar	  einkennandi	  málfar	  og	  

má	  því	  segja	  að	  nemendur	  læri	  ákveðið	  bókmenntamál.	  Mismunandi	  er	  hvernig	  persónur	  

nota	   tungumálið	   í	   leikritum	   og	   er	   munur	   á	   þegar	   kemur	   að	   kynjunum.	   Tungumálið	   er	  

öflugt	   tæki	   til	   þess	   að	   tjá	   okkur.	   Í	   gegnum	   það	   fá	   einstaklingar	   tækifæri	   til	   þess	   að	  

endurspegla	  tilfinningar	  sínar.	  	  

Tungumálið	  gegnir	  veigamiklu	  hlutverki	   innan	   leikrits.	   Í	   gegnum	  það	   fáum	  við	  að	  

skyggnast	   inn	   í	   hugarheim	   persóna,	   greina	   átök	   þeirra	   á	   milli,	   þrár	   þeirra	   og	   baráttu.	  

Tungumál	  í	  leikritalegum	  skilningi	  er	  ekki	  samansafn	  orða	  sem	  gefur	  okkur	  raunsæja	  mynd	  

af	   heiminum,	   heldur	   er	   það	   tungumál	   sem	   skilgreinir	   stöðu	   og	   vald	   persóna.	   Í	   einni	  

rannsókn	  var	  leikrit	  enska	  leikskáldsins	  Michael	  Frayn,	  Here,	  greint	  til	  þess	  að	  sýna	  á	  hvern	  

hátt	  tungumálið	  varpar	  ljósi	  meðal	  annars	  á	  ímynd	  persóna	  og	  þörf	  þeirra	  fyrir	  samskipti.	  

Tungumálið	   geti	   einnig	   verið	   notað	   á	   þveröfugan	   hátt,	   valdið	   skorti	   á	   félagslegum	  

samskiptum,	   jafnvel	   í	   nánum	   samböndum.	   (Zerenler,	   Dilek,	   2011).	   Í	   leikriti	   Frayns	   sést	  

glöggt	  að	  orðræða	  persóna	  einkennist	  af	  ákveðnum	  takti	  og	  sem	  dæmi	  má	  nefna	  að	  ein	  

persónan	   greinir	   sig	   frá	   öðrum	  með	   notkun	   á	   löngum	   setningum	   sem	   eiga	   að	   gefa	   til	  

kynna	   lífsreynslu	  hennar.	  Því	  er	   ljóst	  að	  málsnið	  persóna	  tengist	  beint	  tungumálanotkun	  

og	   endurspeglast	   hugarheimur	   persóna	   í	   gegnum	   bókmenntamálið	   í	   leikritum.	   Leikritið	  

um	   Dreka	   Snúð	   má	   gjarnan	   skoða	   í	   þessu	   samhengi	   og	   einnig	   lesa	   á	   milli	   línanna	   því	  

stundum	  getum	  við	  jafnvel	  skynjað	  vonir	  og	  þrár	  persóna	  í	  gegnum	  það	  sem	  er	  ósagt.	  	  

Mismunandi	  er	  á	  hvern	  hátt	  nemendur	  upplifa	   leikritið	  um	  Dreka	  Snúð	  og	  hvaða	  

skilning	  þeir	  leggja	  í	  söguna	  í	  heild.	  Því	  æfast	  þeir	  að	  miklu	  leyti	  í	  lesskilningi	  og	  að	  lifa	  sinn	  

inn	   í	   atburðarásina.	   Læsi	   þjálfast	   því	   heilmikið	   í	   leiklist	   í	   handritavinnu	   en	  nemendur	   fá	  

innsýn	  inn	  í	  handritagerð	  og	  bókmenntamál	  og	  þjálfast	  um	  leið	  í	  merkingu	  hugtaka.	  Þeir	  

túlka	   jafnframt	   textann	  með	  eigin	   tilfinningu	  og	  þjálfast	   í	   að	   fara	  með	   texta.	  Nemendur	  

þjálfast	  því	  í	  hugtakanotkun	  sem	  er	  stór	  hluti	  af	  tungumálinu	  en	  fá	  öðruvísi	  nálgun	  á	  það.	  

Einnig	   æfast	   nemendur	   í	   munnlegri	   færni	   með	   því	   að	   tjá	   sig	   um	   eigin	   reynslu	   sem	   og	  

annarra	  persóna.	  Læsi	  teygir	  því	  anga	  sína	  langt	  út	  fyrir	  hefðbundna	  tungumálakennslu	  og	  

yfir	   til	   leiklistar	   og	   tónmenntar.	   Í	   síðarnefndu	   listgreininni	   fá	   nemendur	   einnig	   þjálfun	   í	  

lestri	  á	  texta	  og	  þá	  söngtexum	  og	  ljóðum.	  Nemendur	  æfast	  því	  í	  að	  túlka	  ólíka	  texta	  og	  fá	  

tilfinningu	  fyrir	  mismunandi	  blæbrigðum	  í	  röddinni	  við	  upplestur	  þeirra.	  	  

Samkvæmt	   sálkönnuðinum	   Bruno	   Bettelheim	   eru	   ævintýri	   mikilvæg	   fyrir	  

persónuleikaþróun	   barna	   og	   unglinga,	   ævintýrið	   er	   heimurinn	   í	   hnotskurn.	   Brottför	   og	  

prófraunir	  söguhetjunnar	  eru	  táknrænar	  fyrir	  þroska	  barnsins	  sem	  fyrr	  eða	  síðar	  verður	  að	  

læra	   að	   standa	   á	   eigin	   fótum.	   Yfirnáttúrulegir	   aðstoðarmenn	  og	   töfragripir	   í	  ævintýrum	  

eru	  persónugervingar	  óska	  og	  vona	  barnsins.	  Barnið	  samsamar	  sig	  sögupersónunni	  en	  hún	  

er	   oft	   að	   glíma	   við	   sömu	   vandamál	   og	   það	   sjálft.	   Hinn	   góði	   endir	   ævintýris	   stuðlar	   að	  

bjartsýni	  barnsins	  (Bettelheim,	  1976).	  Nemendur	  læra	  því	  inn	  á	  eigin	  tilfinningar	  í	  ferlinu	  

og	  að	  vinna	  úr	  tilfinningalegri	  reynslu	  við	  ímyndaðar	  aðstæður.	  	  

Við	   lærum	   ómeðvitað	   um	   fötlun	   í	   barnabókmenntum	   því	   frávik	   persónanna	   eru	  

venjulega	   notuð	   sem	   líking	   í	   því	   skyni	   að	   skýra	   út	   eiginleika	   þeirra.	   (Hanna	   B.	  

Sigurjónsdóttir	  og	  Guðrún	  Steinþórsdóttir,	  2013).	  Hins	  vegar	  er	  algengt	   í	  mörgum	  hinna	  

eldri	  ævintýra	  að	  neikvæð	  mynd	  sé	  dregin	  upp	  af	  fötlun	  sögupersóna	  og	  útlitslegt	  frávik	  

(til	  dæmis	  einhent	  stúlka)	  sé	  túlkað	  sem	  annað	  hvort	  illska	  eða	  góðmennska.	  Mikilvægt	  er	  

að	  senda	  rétt	  skilaboð	  til	  ungra	  lesenda	  um	  fötlun	  sögupersóna	  en	  hugmyndafræði	  skóla	  

án	   aðgreiningar	   hefur	   einmitt	   átt	   sinn	   þátt	   í	   því	   að	   færa	   umræðuna	   til	   betri	   vegar	   í	  

barnabókum.	   Aukist	   hefur	   í	   barnabókum	   að	   börn	   með	   þroskahömlun	   séu	   sýnd	   í	  

raunhæfara	   ljósi	   en	  hins	   vegar	   lifir	   lengi	   í	   gömlum	  glæðum	  og	  gömlu	  ævintýrin	   lifa	   enn	  

góðu	   lífi	   í	   formi	   endursagna	   og	   endurútgáfa	   (Hanna	   B.	   Sigurjónsdóttir	   og	   Guðrún	  

Steinþórsdóttir,	  2013).	  Barnabókum	  hefur	  verið	   líkt	  við	  spegil	  og	  glugga	  (Blaska,	  2004).	   Í	  

speglinum	  geta	  börn	  speglað	  sig	  við	  sögupersónur	  sem	  hafa	  svipaðar	  tilfinningar	  og	  þau	  

sjálf	  og	   í	  gegnum	  gluggann	  kynnast	  þau	  veruleika	  sem	  er	  handan	  við	  reynsluheim	  þeirra	  

(Blaska,	  2004;	  Dyches	  og	  Prater,	  2000).	  Í	  gegnum	  Dreka	  Snúð	  geta	  börn	  vissulega	  speglað	  

sig	   við	   sögupersónurnar	   og	   aðstæður	   sem	   þær	   lenda	   í.	   Óvissugatan	   með	   fljúgandi	  

gangstéttarhellunum	  er	   táknræn	   líking	   fyrir	  erfiðleika	   sem	  geta	   steðjað	  að	   í	   lífinu	  sjálfu.	  

Óvissa	  getur	  hrjáð	  fólk	  endrum	  og	  eins	  eða	  óvissuástand	  staðið	  yfir	  erfitt	  tímabil	   í	   lífinu.	  

Hins	  vegar	  er	  það	  hugarfarið	  sem	  skiptir	  öllu	  máli.	  Í	  senunni	  þar	  sem	  Dreki	  Snúður	  stígur	  

inn	  á	  Óvissugötuna	  lætur	  hann	  ekki	  deigan	  síga	  þó	  hann	  hafi	  fundið	  fyrir	  töluverðum	  ótta,	  

kvíða	  og	  ójafnvægi.	  Hann	   stappar	   í	   sig	   stálinu,	  horfir	   fram	  á	   veginn	  og	   tekur	  eitt	   skref	   í	  

einu,	   staðráðinn	   í	   að	   komast	   á	   leiðarenda.	   Hann	   nýtur	   hvers	   augnabliks	   og	   fagnar	  

áskorunum	  og	  geta	  nemendur	  því	   einnig	  dregið	  þann	   lærdóm	  af	   að	   ferðalag	   lífsins	   geti	  

verið	   holótt	   en	   mikilvægt	   sé	   að	   flýta	   sér	   ekki	   á	   áfangastað	   heldur	   njóta	   ferðalagsins.	  

Tilgangur	  sögunnar	  er	  því	  í	  stórum	  dráttum	  að	  lífið	  er	  ferðalag	  í	  gegnum	  súrt	  og	  sætt,	  allir	  

lenda	   í	   einhverjum	   erfiðleikum	   en	   viðhorfið	   skiptir	   öllu	  máli.	   Eins	   og	   tónlistarmaðurinn	  

mikli	  John	  Lennon	  mælti	  þá	  eru	  ekki	  til	  nein	  vandamál,	  eingöngu	  lausnir2	  en	  Dreki	  Snúður	  

tók	  þessa	  speki	  bókstaflega	  og	  gerði	  að	  lífsviðhorfi	  sínu.	  

	   	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

	  

	  

	  
2	  „There	  are	  no	  problems,	  only	  solutions“	  

9.	  Að	  lokum	  

Ævintýrið	  um	  Dreka	  Snúð	  og	  Óvissugötuna	  býður	  upp	  á	  margbreytilega	  notkun	  í	  kennslu.	  

Hver	   námsgreinin	   bítur	   í	   skottið	   á	   hinni	   um	   leið	   og	   nemendur	   fá	   tilfinningu	   fyrir	  

sameiginlegum	   krafti	   þeirra.	   Leiklist	   og	   tónlist	   skipa	   stóran	   sess	   í	   leikferlinu	   en	   sagan	  

endurspeglar	   einnig	   margt	   í	   lífinu	   og	   má	   tengja	   hana	   við	   jafnrétti,	   fjölmenningu,	  

heimspeki,	  tungumálið,	  tilfinningagreind	  og	  núvitund.	  	  

Mikilvægt	   er	   að	   ýta	   undir	   jákvæðar	   birtingarmyndir	   af	   fötlun	   sögupersóna	   í	  

barnabókmenntum.	  Með	   opinni	   umræðu	   um	  mismunandi	   fötlun	   einstaklinga	   er	   án	   efa	  

hægt	  að	  auka	  á	  fjölbreytileika	  í	  sögum	  fyrir	  börn	  þar	  sem	  fötluðum	  einstaklingum	  er	  ekki	  

vorkennt	  líkt	  og	  í	  gömlum	  ævintýrum	  eða	  litið	  á	  fötlunina	  sem	  galla	  sem	  þarf	  að	  laga.	  Hins	  

vegar	  er	  það	  kjörið	  tækifæri	  fyrir	  foreldra	  og	  kennara	  að	  ræða	  um	  mismunandi	  viðhorf	  til	  

fötlunar	  og	  hvetja	  nemendur	  til	  þess	  að	  beita	  gagnrýninni	  hugsun	  þegar	  barnabókmenntir	  

eru	  lesnar.	  	  

Hlutverk	  kennara	  er	  meðal	  annars	  að	  ítreka	  kosti	  þess	  að	  búa	  í	  litríku	  samfélagi.	  Þá	  

umræðu	   er	   hægt	   að	   tengja	   við	   fjölmenningarkennslu	   og	   innflytjendur	   sem	   koma	   með	  

ólíka	  menningu	  til	  Íslands.	  Í	  gegnum	  leiklist	  eflist	  sjálfsskilningur	  nemenda,	  félagsfærni	  og	  

skapandi	  hugsun.	  Þeir	  fá	  einnig	  nýja	  sýn	  á	  tungumálið	  og	  fá	  tækifæri	  til	  þess	  að	  þjálfa	  alla	  

færniþætti	  þess	  í	  einni	  námsgrein.	  Hægt	  er	  að	  beita	  aðferðum	  leiklistar	  í	  hvaða	  námsgrein	  

sem	  er	  og	  á	  þann	  hátt	  er	  hún	  þverfagleg	  námsgrein.	  Mikilvægi	  leiklistar	  í	  grunnskólum	  er	  

gífurleg	  því	  hún	  gefur	  nemendum	  sem	  eru	  slakari	   í	  bóklegum	  fögum	  tækifæri	  til	  þess	  að	  

blómstra	  á	  verklega	  sviðinu.	  Samt	  sem	  áður	  er	  leiklist	  huglæg	  grein	  því	  ímyndunaraflið	  fær	  

að	  njóta	  sín	  og	  sjálfstraust	  eykst	  í	  gegnum	  samvinnu	  og	  sjálfstæða	  hugsun.	  

Tónlistin	   gegnir	  mikilvægu	   hlutverki	   í	   lífi	   okkar	   allra	   og	   er	   hægt	   að	   nálgast	   hana	  

með	  fjölbreyttum	  hætti.	  Í	  leikritinu	  um	  Dreka	  Snúð	  gegnir	  tónlistin	  stóru	  hlutverki	  við	  að	  

magna	  upp	  stemmningu	  sögunnar	  þó	  að	  hún	  sé	  ekki	  í	  aðalhlutverki.	  Á	  þann	  hátt	  er	  hægt	  

að	  kenna	  nemendum	  að	  blanda	  saman	  listformum	  og	  beita	  skapandi	  hugsun	  við	  að	  velja	  

viðeigandi	   hljóð	   og	   hljóðfæri	   til	   þess	   að	   tónskreyta	   söguna	   í	   sannkölluðu	   hljóðleikhúsi.	  

Leikritið	  um	  Dreka	   Snúð	   sameinar	  því	   fjölmargar	  námsgreinar	  og	  eflir	   færni	   nemenda	  á	  

ólíkum	   sviðum.	  Möguleikar	   kennsluaðferða	   eru	   endalausir	   og	   er	   það	   undir	   hverjum	   og	  

einum	  kennara	  komið	  hvernig	  útfærslu	  er	  háttað	  á	  námsefninu.	  Fyrir	  utan	  hljóðleikhúsið	  

er	   hægt	   að	   leika	   leikritið	   og	   taka	   upp	   sem	   útvarpsleikhús	   eða	   hægt	   að	   spinna	  

framhaldssögur	   í	   kennslustundum	   út	   frá	   sögunni.	   Á	   þann	   hátt	   getur	   kennarinn	   fengið	  

nemendur	   til	   þess	   að	   skapa	   fleiri	   spennandi	   atvik	   í	   lífi	   drekans	   sem	   tilvalið	   er	   síðan	   að	  

prófa	  að	  leika	  á	  sviði.	  

Heimspekilegar	   umræður	   um	   söguna	   eru	   gagnlegar	   til	   þess	   að	   fá	   nemendur	   til	  

þess	   að	   tengja	   við	   daglegt	   líf,	   lifa	   sig	   enn	   frekar	   inn	   í	   atburðarásina	   og	   efla	   gagnrýna	  

hugsun.	  Líkingar	  eru	  algengar	   í	  sögum	  og	  margt	  af	  því	  sem	  gerist	   í	  ævintýrinu	  um	  Dreka	  

Snúð	  er	  hægt	  að	  yfirfæra	  á	  aðstæður	  í	  raunveruleikanum.	  Nemendur	  gætu	  því	  samsamað	  

sig	   við	   Dreka	   Snúð	   í	   mörgum	   atriðum	   leikritsins	   og	   því	   um	   leið	   lært	   að	   nota	   skapandi	  

hugsun	  við	  lausn	  vandamála.	  	  

Mikilvægt	   er	   að	   efla	   tilfinningaþroska	   nemenda	   og	   skiptir	   núvitund	   sköpum	   í	  

annríki	   dagsins.	   Því	   er	   mikilvægt	   að	   veita	   nemendum	   verkfæri	   í	   grunnskóla	   til	   þess	   að	  

takast	  á	  við	  lífið	  þegar	  skólagöngu	  lýkur.	  Sjálfsþekking	  og	  innri	  ró	  skipa	  þar	  stóran	  sess	  og	  

að	  læra	  að	  nýta	  hæfileika	  sína	  til	  þess	  að	  efla	  veikar	  hliðar	  og	  blómstra	  í	  leik	  og	  starfi.	  Með	  

því	  að	  kenna	  um	  mismunandi	  viðhorf	  og	  fjölmenningu	  getum	  við	  sem	  kennarar	  hjálpað	  til	  

við	  að	  eyða	  fordómum	  og	  eflt	  víðsýni	  nemenda.	  Leikritið	  um	  Dreka	  Snúð	  og	  Óvissugötuna	  

er	  aðeins	  byrjunin	  á	  ferðalagi	  nemenda	  í	  gegnum	  súrt	  og	  sætt	  og	  er	  vonandi	  öflugur	  dropi	  

í	  haf	  barnaleikrita	  sem	  námsefni	  fyrir	  lífið.	  

Handrit	  að	  ævintýrinu:	  
	  

DREKI	  SNÚÐUR	  &	  ÓVISSUGATAN	  

	  

	  

SÖGUMAÐUR:	  

Einu	   sinni	   var	   dreki	   sem	   hét	   Dreki	   Snúður.	   Súkkulaðisnúðar	   voru	   í	   einstaklega	   miklu	  

uppáhaldi	   hjá	   honum	   í	   bernsku	  og	  því	   byrjuðu	   foreldar	   hans	  óvart	   að	   kalla	   hann	  Dreka	  

Snúð!	   Reyndar	   eru	   snúðar	   ekki	   í	   alveg	   jafn	   miklu	   uppáhaldi	   hjá	   honum	   núna	   því	  

fjölskyldan	  ákvað	  að	  taka	  upp	  heilbrigðari	  lífsstíl	  og	  hætta	  að	  borða	  sykur	  og	  brauð.	  Dreki	  

Snúður	  borðaði	  því	  bara	  hnetur	  eða	  döðlur	  ef	  hann	   langaði	   í	  eitthvað	  sætt.	  Nafnið	  hans	  

hefur	  samt	  haldist	  án	  þess	  að	  nokkur	  hafi	  spáð	  í	  það.	  

Einn	  góðan	  veðurdag	  helltist	  yfir	  Dreka	  Snúð	  mikil	  ævintýraþrá.	  

	  

DREKI	  SNÚÐUR:	  

Æ	  hvað	  mig	  langar	  mikið	  til	  þess	  að	  heimsækja	  vini	  mína.	  En	  þeir	  búa	  nú	  ekki	  í	  næsta	  húsi,	  

heldur	  í	  öðrum	  bæ!	  

	  

SÖGUMAÐUR:	  

Dreki	  Snúður	  varð	  því	  að	  vera	  vel	  búinn	  því	  hann	  átti	   langa	  ferð	  fyrir	  höndum.	  Hann	  tók	  

með	  sér	  nesti	  og	  nýja	  …	  tja	  ekki	  nýja	  skó	  heldur	  nýjan	  snjallsíma!	   Já,	  Dreka	  Snúð	  fannst	  

virkilega	  notalegt	  að	  hlusta	  á	  tónlist	  í	  heyrnartólum	  þegar	  hann	  fór	  út	  í	  gönguferð.	  Hann	  

ýtti	  á	  play	  á	  snjallsímanum	  og	  þá	  allt	  í	  einu	  heyrðist	  kunnuglegt	  lag:	  

	  

KRAKKAR	  SYNGJA:	  

Mér	  finnst	  rigningin	  góð,	  lalalalala	  ....	  ó,	  ó!	  	  	  	  	  

	  

DREKI	  SNÚÐUR:	  

En	  hvað	  þetta	  er	  skemmtilegt	  lag!	  Rigningin	  er	  líka	  svo	  hressandi!	  

	  

SÖGUMAÐUR:	  

Dreki	   Snúður	   arkaði	   af	   stað	   (hljóð:	   Trommutaktur/stapp)	   og	   byrjaði	   að	   ganga	   þröngan	  

moldarstíg	  sem	  leiddi	  út	  í	  skóg.	  Honum	  varð	  litið	  upp	  til	  himins	  og	  virti	  hann	  fyrir	  sér.	  

	  

DREKI	  SNÚÐUR:	  

En	  hvað	  himininn	  er	  þungbúinn	  og	  gráleitur.	  

	  

SÖGUMAÐUR:	  

Nei	  sko!	  Nokkrir	  dropar	  féllu	  á	  stóra	  græna	  nefið	  hans!	  (Hljóð/hljóðfæri	  fyrir	  	  

rigningardropa)	  

	  

DREKI	  SNÚÐUR:	  

Viti	   menn	   og	   drekar!	   Nú	   rignir	   eins	   og	   hellt	   sé	   úr	   fötu!	   (Hljóð	   ágerist,	   verður	   meira	  

áberandi,	  hærra/hraðara-‐	  hljóðfæri	  sem	  hljómar	  eins	  og	  foss/eins	  og	  regnstafur).	  

	  

DREKI	  SNÚÐUR:	  

Jimundur!	   Ég	   er	   orðinn	   gegnvotur!	   Það	   mætti	   segja	   að	   ég	   sé	   eins	   og	   dreki	   dreginn	   af	  

sundi!	  

	  

SÖGUMAÐUR:	  

Dreki	   lét	   það	   nú	   ekki	   á	   sig	   fá	   og	   hélt	   áfram	   för	   sinni,	   enda	  mikill	   gönguhrólfur.	   (Hljóð:	  

Stapp	  hjá	  krökkum)	  

Eftir	  skamma	  stund	  kom	  hann	  að	  umtalaðri	  götu.	  Þegar	  gengið	  var	  inn	  á	  hana	  byrjaði	  hún	  

að	  hreyfast	  upp	  og	  niður	  og	  gangstéttarhellurnar	  skoppuðu	  til	  og	  frá.	  (Hljóð	  :	  óreglulegur	  

trommutaktur)	  

Dreki	  Snúður	  andaði	  djúpt	  (já,	  hann	  stundaði	  jóga	  þrisvar	  í	  viku)	  áður	  en	  hann	  steig	  fyrsta	  

skrefið	  inn	  á	  götuna	  en	  hún	  hét	  Óvissugatan.	  

	  

DREKI	  SNÚÐUR	  OG	  KRAKKAR:	  

Nama	  ste.	  

	  

DREKI	  SNÚÐUR:	  

Jæja,	  nú	  er	  ekki	  eftir	  neinu	  að	  bíða,	  ég	  ætla	  að	  vera	  kominn	  til	  vina	  minna	  áður	  en	  kvölda	  

tekur!	  

Hann	  steig	  niður	  á	  fyrstu	  gangstéttarhelluna	  og	  andvarpaði	  feginn.	  

	  

DREKI	  OG	  KRAKKAR:	  

Úff,	  púff	  …	  (andvarpa)	  

	  

SÖGUMAÐUR:	  

Hann	   hélt	   áfram	   för	   sinni	   af	   stóískri	   ró	   en	   áður	   en	   langt	   um	   leið	   byrjuðu	  

gangstéttarhellurnar	  að	  losna	  upp	  frá	  götunni	  og	  skoppa	  til	  og	  frá.	  

(Hljóð	  fyrir	  gangstéttarhellur:	  Trommutaktur,	  óreglulegur).	  

	  

DREKI	  SNÚÐUR:	  

Nú	  væri	  sko	  gott	  að	  hafa	  galdrakúst	  á	  sér,	  svona	  eins	  og	  Harry	  Potter	  notaði,	  og	  margar	  

nornir	  nota,	  þá	  gæti	  ég	   flogið	  götuna	  á	  enda!	  Haldið	  þið	  ekki	  að	  óskin	  hans	  hafi	   ræst??	  

(Hljóð	  fyrir	  ósk	  að	  rætast)	  

	  

HARRY	  POTTER:	  (Kemur	  fljúgandi	  og	  klessir	  á	  greyið	  Dreka	  Snúð)	  

Halló	  skralló!	  Sé	  ég	  ofsjónir	  eða	  hitti	  ég	  hér	  óvænt	  fyrir	  ráðvilltan	  dreka?	  (Hávær	  skellur	  í	  

trommu	  um	  leið	  og	  þeir	  rekast	  saman)	  

	  

DREKI	  SNÚÐUR:	  (furðulostinn)	  

Þú	  ert	  sláandi	  líkur	  honum	  Harry	  …	  sko	  ...	  Harry	  Potter!	  Ertu	  tvíburabróðir	  hans?	  

	  

HARRY	  POTTER:	  (Skellihlæjandi):	  

Hahahaha	  nei	  ég	  er	  sjálfur	  Harry!	  Ég	  sé	  að	  þú	  ert	   í	  vandræðum,	  það	  vill	   svo	  til	  að	  ég	  er	  

með	  aukakúst	  meðferðis,	  ég	  er	  á	   leið	  á	  galdraleika	  í	  skólanum	  mínum	  og	  þarf	  að	  fljúga	  í	  

gegnum	  Drekabæ.	  Hér	  er	  aukakústur	  fyrir	  þig!	  

Harry	  hendir	  kústinum	  til	  Dreka	  Snúðs	  sem	  grípur	  hann	  (Hljóð	  með	  röddinni	  til	  dæmis).	  

	  

HARRY	  POTTER:	  

En	  bíddu	  við,	  þú	  ert	  dreki!	  Af	  hverju	  þarft	  þú	  kúst?	  

	  

DREKI	  SNÚÐUR:	  

Það	  er	  von	  að	  þú	  spyrjir!	  Það	  vill	   svo	  til	  að	  ég	  kom	  svona	  gargandi	  út	  úr	  egginu!	  Aðeins	  

með	  einn	  væng	  sjáðu	  til	  ...	  	  

	  

HARRY	  POTTER:	  Jahá!	  Þú	  segir	  nokkuð!	  Heppilegt	  að	  ég	  kom	  hingað	  fljúgandi!	  Kannski	  var	  

það	  skrifað	  í	  stjörnurnar	  að	  ég	  ætti	  að	  hjálpa	  þér!	  	  

	  

DREKI	  SNÚÐUR:	  	  

Já,	  svei	  mér	  þá	  ef	  ég	  trúi	  ekki	  á	  örlögin	  líka!	  Takk	  kærlega	  fyrir	  hjálpina!	  Þú	  hefur	  aldeilis	  

greitt	  götu	  mína	  kæri	  Harry!	  

	  

HARRY	  POTTER:	  

Ekkert	  að	  þakka	  kæri	  dreki!	  

	  

SÖGUMAÐUR:	  

Harry	  tókst	  á	  loft	  á	  kústinum	  sínum	  (hljóð	  í	  kústi).	  Dreki	  settist	  þá	  á	  kústinn	  og	  reyndi	  að	  

koma	  sér	  á	  loft	  en	  allt	  kom	  fyrir	  ekki.	  Ekkert	  gerðist	  og	  gangstéttarhellurnar	  héldu	  áfram	  

að	  losna	  frá	  jörðu	  og	  skoppa	  upp	  í	  loft	  (hljóð	  fyrir	  gangstéttarhellur),	  ein	  skaust	  næstum	  í	  

rassinn	  á	  honum!	  (Hljóð).	  

	  

DREKI	  SNÚÐUR:	  

Úff!	  Þarna	  munaði	  mjóu!	  

Dreki	  Snúður	  lítur	  til	  baka	  og	  sér	  að	  þokumistur	  (hljóð)	  er	  byrjað	  að	  myndast	  og	  Harry	  því	  

alveg	  að	  hverfa	  sjónum	  hans.	  

	  

DREKI	  SNÚÐUR:	  

(Kallar	  af	  öllum	  lífs	  og	  sálarkröftum!)	  Harry!	  

	  

SÖGUMAÐUR:	  

Galdradrengurinn	   (sko	   Harry)	   sneri	   sér	   snöggt	   við	   og	   skaust	   á	   kústinum	   líkt	   og	   elding	  

(hljóð)	  aftur	  til	  Dreka	  Snúðs.	  

	  

HARRY	  POTTER:	  

Ég	  steingleymdi	  að	  segja	  þér	  töfraþuluna	  sem	  þú	  þarft	  að	  fara	  með	  til	  þess	  að	  fá	  kústinn	  til	  

þess	   að	   hefjast	   á	   loft!	   Sko	   …	   þú	   verður	   að	   segja	   hátt	   og	   snjallt	   og	   beita	   allri	   þinni	  

hugarorku:	  

	  

Kústur,	   kústur,	   upp	   þú	   skalt!	   Abrakadabra,	   þúsundfalt!	   Flúgðu	   áfram,	   fljúgðu	   hátt!	  

Finndu	  þennan	  töframátt!	  

DREKI	  SNÚÐUR:	  

Kústur,	   kústur,	   upp	   þú	   skalt!	   Abrakadabra,	   þúsundfalt!	   Flúgðu	   áfram,	   fljúgðu	   hátt!	  

Finndu	  þennan	  töframátt!	  

	  

SÖGUMAÐUR:	  

En	  ekkert	  gerist	  …	  

	  

HARRY	  POTTER:	  

Aftur,	  aftur,	  þú	  verður	  að	  reyna	  meira,	  ekki	  gefast	  upp!	  Þér	  tekst	  þetta,	  vittu	  til!	  

	  

SÖGUMAÐUR:	  	  

Dreki	  Snúður	  tekur	  hann	  á	  orðinu,	  þenur	  lungun	  og	  kallar	  af	  öllum	  lífs-‐	  og	  sálarfkröftum:	  

	  

DREKI	  SNÚÐUR:	  

Kústur,	   kústur,	   upp	   þú	   skalt!	   Abrakadabra,	   þúsundfalt!	   Fljúgðu	   áfram,	   fljúgðu	   hátt!	  

Finndu	  þennan	  töframátt!	  

	  

SÖGUMAÐUR:	  

Nei	  sko,	  Dreki	  Snúður	  tókst	  á	  loft.	  (Hljóð).	  

Í	  fyrstu	  var	  erfitt	  að	  finna	  jafnvægið	  og	  byrjaði	  kústurinn	  að	  lækka	  flugið	  (hljóð).	  

	  

DREKI	  SNÚÐUR:	  

Æ,	  æ,	  nú	  vantar	  mig	  flugkraft	  á	  ný!	  Kústur	  kústur	  upp	  þú	  skalt!	  Abrakadabra	  þúsundfalt!	  

Fljúgðu	  áfram,	  fljúgðu	  hátt!	  Finndu	  þennan	  ...	  

SÖGUMAÐUR:	  

Áður	   en	   hann	   sagði	   seinasta	   orð	   töfraþulunnar	   skaust	   hann	   upp	   í	   loft	   á	   kústinum	   á	  

ógnarhraða!	  	  

Harry	  brosti	  sínu	  blíðasta	  og	  veifaði	  til	  hans.	  

	  

DREKI	  SNÚÐUR:	  

Finnur	  bréf	  í	  úlpuvasanum	  og	  les	  upphátt:	  

Kæri	   Dreki	   Snúður,	   hér	   er	   númerið	   mitt	   ef	   þú	   skyldir	   þurfa	   á	   mér	   að	   halda	   einhvern	  

tímann	  aftur.	  

Með	  töfrakveðju,	  Harry.	  

	  

DREKI	  SNÚÐUR:	  

Stingur	  bréfinu	  aftur	   í	  úlpuvasann.	  Úrræðagóður	  þessi	  Harry.	  Já	  það	  er	  gott	  að	  eiga	  vin	   í	  

raun.	  

	  

SÖGUMAÐUR:	  

Nú	   var	   byrjað	   að	   rökkva,	   vindurinn	   gnauðaði	   (hljóð)	   og	   Dreki	   Snúður	   var	   kominn	   að	  

skóginum.	   Inni	   í	   myrkrinu	   leyndust	   alls	   kyns	   dýr,	   uglurnar	   sungu	   (hljóð),	   trén	   skulfu,	  

hestur	   hneggjaði	   (krakkar	   leika	   það)	   og	   einhvers	   staðar	   heyrðist	   ánamaðkur	   hlæja	   í	  

graslaut.	  (Krakkar	  leika	  það)	  Nú	  heyrðist	  einkennilegt	  hljóð	  og	  eitthvert	  kvikindi	  skaust	  á	  

milli	  runnanna!	  (Hljóðfæri)	  

	  

DREKI	  SNÚÐUR:	  

Jiddúddamía!	  Sé	  ég	  ofsjónir	  eða	  hvað?	  Var	  þetta	  skröltormur?	  

	  

	  

SÖGUMAÐUR:	  

Dreki	   Snúður	   tók	   til	   sinna	   ráða,	   opnaði	   kjaftinn	   og	   spúði	   eldi	   á	   hann!	   (Hljóð	   í	   eldi).	  

Skröltormurinn	  skrölti	  svekktur	  inn	  í	  runnann	  og	  lét	  ekki	  sjá	  sig	  aftur.	  (Hljóð)	  

	  

SÖGUMAÐUR:	  

Dreki	  Snúður	  leit	  á	  úrið	  sitt	  og	  stóri	  vísirinn	  færðist	  á	  tólf!	  (Hljóð,	  þríhorn?).	  

	  

DREKI	  SNÚÐUR:	  

Ó,	  nei,	  ég	  verð	  aldrei	  kominn	  til	  vina	  minna!	  

Viti	  menn	  og	  drekar!	   Er	   eitthvað	   að	  hreyfast	   inni	   í	   rjóðrinu	  …	  nei	   sko	   en	  hvað	  þetta	   er	  

sætur	  og	  litríkur	  dísarpáfagaukur!	  (Hljóð:	  Tíst).	  

	  

DÍSARPÁFAGAUKUR:	  

Vertu	  ekki	  hræddur,	  ég	  skal	  vísa	  þér	  veginn	  í	  gegnum	  skóginn.	  

	  

DREKI	  SNÚÐUR:	  

Má	  ekki	  bjóða	  þér	  sæti	  fyrir	  framan	  mig	  á	  kústinum?	  

	  

SÖGUMAÐUR:	  

Dreki	  Snúður	  og	  dísarpáfagaukurinn	  héldu	  för	  sinni	  áfram	  í	  gegnum	  skóginn.	  Á	   leið	  sinni	  

þurftu	   þeir	   að	   fara	   yfir	   á	   (hljóðfæri,	   sama	   og	   rigning),	   yfir	   eldgos	   (hljóð),	   yfir	   há	   og	  

oddhvöss	   fjöll	   og	   meira	   að	   segja	   í	   gegnum	   sönghelli	   þar	   sem	   krakkar	   voru	   að	   syngja	  

(krakkar	  hefja	  upp	  raust	  sína	  og	  syngja	  frjálst:	  Lalala).	  

	  

DREKI	  SNÚÐUR:	  

Ji	  ég	  er	  dauðfeginn	  að	  hafa	  komist	  yfir	  heilt	  eldgos!	  

	  



49	  

SÖGUMAÐUR:	  

En	  um	  leið	  og	  hann	  sleppti	  orðinu	  kom	  haglél	  af	  miklum	  krafti!	  

	  

DREKI	  SNÚÐUR:	  

Ó,	  ó,	  æ,	  æ!	  

	  

DÍSARPÁFAGAUKUR:	  

Æ	  æ,	  við	  erum	  lent	  í	  hvassviðri	  og	  éljagangi	  og	  það	  er	  ekki	  einu	  sinni	  kominn	  september!	  

	  

DREKI	  SNÚÐUR:	  

Já,	   við	   erum	   svei	  mér	   þá	   að	   nálgast	   land	   sem	   heitir	   Ísland.	   Ég	   hef	   heyrt	   að	   veðrið	   þar	  

breytist	  oftast	  á	  dag	  í	  öllum	  heiminum!	  

	  

DÍSARPÁFAGAUKUR:	  

Flissandi	  og	  skjálfandi	   í	  senn:	  Úff,	  ég	  skelf	  á	  fjöðrunum!	  Vonandi	  komumst	  við	   í	  gegnum	  

þetta	  ofsaveður!	  (Hljóð:	  Skjálfa)	  	  

	  

DREKI	  SNÚÐUR:	  

Hughreystandi	  röddu:	  Þetta	  verður	  allt	  í	  lagi	  …	  	  

	  

SÖGUMAÐUR:	  

Dreki	  fann	  allt	  í	  einu	  að	  kústurinn	  var	  að	  lækka	  flugið!	  Hann	  leit	  niður	  og	  sá	  að	  þeir	  voru	  

að	   byrja	   að	   hrapa	   niður!	   Vindurinn	   fleygði	   þeim	  meira	   að	   segja	   aftur	   á	   bak	   og	   í	   átt	   að	  

eldgosinu!	  Á	  svipstundu	  voru	  þeir	  komnir	  hættulega	  nálægt	  eldglæringum	  og	  brennheitri	  

hraunleðjunni!	  Dreki	  Snúður	  mundi	  þá	  eftir	  töfraþulunni	  sem	  Harry	  hafði	  kennt	  honum.	  

DREKI	  SNÚÐUR:	  



50	  

Hey	  ég	  þarf	  að	  fara	  með	  töfraþuluna	  sem	  Harry	  kenndi	  mér…sko	  ég	  segi	  þér	  allt	  um	  það	  

seinna,	  við	  megum	  engan	  tíma	  missa!	  Hún	  hljómar	  svona:	  

	  

DREKI	  OG	  KRAKKAR:	  

Kústur,	   kústur,	   upp	   þú	   skalt,	   abrakadabra,	   þúsundfalt!	   Fljúgðu	   áfram,	   fljúgðu	   hátt!	  

Finndu	  þennan	  töframátt!	  

	  

SÖGUMAÐUR:	  

Ó,	  nei!	  Dreki	  Snúður	  lenti	  næstum	  því	  á	  brennheitu	  hrauninu	  með	  tærnar	  á	  sér	  og	  annar	  

vængur	  dísarpáfagauksins	  snerti	  það	  næstum	  því!	  Dreki	  fór	  aftur	  með	  þuluna	  og	  núna	  af	  

svo	  mikilli	  sannfæringu	  og	  svo	  hátt	  að	  dísarpáfagauknum	  dauðbrá!	  

	  

DREKI	  OG	  KRAKKAR:	  

Kústur,	   kústur,	   upp	   þú	   skalt,	   abrakadabra,	   þúsundfalt!	   Fljúgðu	   áfram,	   fljúgðu	   hátt!	  

Finndu	  þennan	  töframátt!	  

	  

SÖGUMAÐUR:	  

Viti	   menn	   og	   drekar!	   Þeir	   félagar	   skutust	   upp	   frá	   hrauninu	   á	   ógnarhraða	   eins	   og	  

Súpermann	  sjálfur!	  Þeir	  þurftu	  að	  beita	  öllum	  kröftum	  til	  þess	  að	  haldast	  á	  kústskaftinu!	  

Brátt	  náðu	  þeir	  jafnvægi	  á	  ný	  og	  önduðu	  léttar.	  (Krakkar	  andvarpa).	  

	  

DREKI	  SNÚÐUR:	  

Takk	  kærlega	  fyrir	  hjálpina	  kæri	  vinur.	  Ég	  gleymdi	  að	  spyrja	  þig	  að	  nafni,	  hvað	  heitirðu?	  

	  

DÍSARPÁFAGAUKURINN:	  

Ég	   heiti	   Dísa	   (tístir	   eilítið).	   Gangi	   þér	   vel	   kæri	   Dreki	   Snúður.	   En	   ...	  má	   ég	   spyrja	   þig	   að	  

einu?	  

DREKI	  SNÚÐUR:	  	  

Skjóttu!	  

	  

DÍSARPÁFAGAUKUR:	  

Tja	  ...	  fannst	  þér	  ekkert	  erfitt	  að	  halda	  jafnvægi	  á	  kústinum	  með	  aðeins	  einn	  væng?	  

	  

DREKI	  SNÚÐUR:	  

Nei	  veistu	  ég	  er	  orðinn	  vanur	  því.	  Ég	  geri	  reglulega	  æfingar	  til	  þess	  að	  styrkja	  mig	  og	  þessi	  

vængur	  er	  ansi	  öflugur!	  (Dillar	  sér	  og	  vængnum:	  hljóð/hljóðfæri)	  

	  

SÖGUMAÐUR:	  

Dreki	   Snúður	  átti	   lítið	  eftir,	   hann	  var	  óðum	  að	  nálgast	   áfangastaðinn	  …	  en	  nú	  var	  hann	  

kominn	   að	   lítilli	   fjöru.	   Hins	   vegar	   þurfti	   hann	   að	   klifra	   upp	   úr	   fjörunni	   og	   upp	   á	   stóra	  

steina.	  Hann	  var	  kominn	  upp	  á	  fyrsta	  steininn	  en	  hann	  var	  ansi	  sleipur.	  Dreki	  Snúður	  flýtti	  

sér	  að	  hoppa	  á	  næsta	  stein	  en	   til	  allrar	  óhamingju	   rann	  hann	  til	  og	   festi	  annan	   fótinn	  á	  

milli	  tveggja	  steina.	  Æ,	  æ	  æ,	  nú	  var	  Dreki	  í	  vanda	  staddur.	  

	  

DREKI	  SNÚÐUR:	  

Hjálp!	  Hjálp!	  Er	  einhver	  hérna?	  

	  

SÖGUMAÐUR:	  

Eftir	  að	  Dreki	  Snúður	  hafði	  kallað	  hvað	  eftir	  annað	  þá	  heyrðist	  allt	  í	  einu	  hratt	  fótatak	  og	  

einhver	  flautaði	  í	  fjarska	  ...	  allt	  í	  einu	  hætti	  fótatakið	  og	  brúnhærð	  mannvera	  staðnæmist	  

við	  steinana.	  

	  

DREKI	  SNÚÐUR:	  

Hey,	  hver	  ert	  þú?	  Geturðu	  hjálpað	  mér?	  Ég	  er	  pikkfastur	  ofan	  í	  holunni	  hérna!	  Ég	  er	  á	  leið	  

til	  vina	  minna	  sem	  eiga	  heima	  hérna	  spölkorn	  frá	  fjörunni.	  

	  

VAIANA:	  

Nei	  sæll	  og	  blessaður!	  Ég	  heiti	  Vaiana.	  Ekki	  oft	  sem	  ég	  rekst	  á	  dreka	  í	  fjörunni.	  Ekkert	  mál	  

vinur,	  ég	  er	   svo	   sterk	  að	  ég	  get	   tosað	  þig	  upp	  úr	  holunni!	  Bíddu	   ...	   viðbúinn,	   tilbúinn	  …	  

einn,	  tveir	  og	  þrír!“	  

	  

SÖGUMAÐUR:	  

Já	   svei	   mér	   þá,	   Vaiana	   hin	   útsjónarsama	   snót	   hjálpaði	   Dreka	   Snúð	   upp	   úr	   holunni	   og	  

hoppaði	  með	  honum	  á	  milli	  steinanna	  þar	  til	  þau	  sáu	  glitta	  í	  sterk	  ljós	  í	  fjarska	  …	  

	  

VAIANA:	  

Jæja	   félagi,	  mikið	  var	  nú	  gaman	  að	  hitta	  þig	  á	   förnum	  vegi,	  hver	  veit	  nema	  við	  hittumst	  

aftur!	  Ég	  skal	   láta	  þig	  fá	  kort	  af	   leiðinni	  heim	  til	  mín,	  þú	  ert	  alltaf	  velkominn	  í	  heimsókn.	  

Við	  getum	  örugglega	  brallað	  eitthvað	  sniðugt	  saman	  eins	  og	  að	  fara	  í	  bátsferð	  saman	  um	  

höfin!	  	  

	  

DREKI	  SNÚÐUR:	  

Takk	   kærlega	   elsku	   Vaiana.	  Mikið	   var	   ég	   heppinn	   að	   hitta	   þig.	   Sjáumst	   fljótt	   aftur!	   En	  

hvaðan	  ertu?	  

	  

VAIANA:	  

Ég	  og	  fjölskylda	  mín	  erum	  Maóríar.	  Við	  höfum	  þurft	  að	  berjast	  fyrir	  lífsviðurværi	  okkar	  og	  

kem	  ég	  langt	  að.	  Það	  skiptir	  öllu	  að	  missa	  ekki	  trúna	  á	  sjálfan	  sig	  og	  halda	  ótrauður	  áfram!	  	  

	  

DREKI	  SNÚÐUR:	  

Já	   það	   er	   satt,	   ég	   vil	   gjarnan	   svala	   ævintýraþránni	   enn	   frekar	   og	   heimsækja	   þig	   og	  

fjölskyldu	  þína	  við	  tækifæri!	  

	  

VAINA:	  

Vertu	  velkominn!	  Amma	  mín	  verður	  spennt	  að	  hitta	  þig	  þegar	  ég	  segi	  henni	  frá	  þér.	  Hún	  

er	  mjög	  forvitin	  og	  elskar	  að	  kynnast	  fólki	  frá	  öðrum	  menningarheimum!	  	  

Vaiana	  veifar	  Dreka	  Snúð	  og	  heldur	  áfram	  leið	  sinni	  létt	  í	  spori	  og	  syngur	  hástöfum	  lag	  á	  

móðurmáli	  sínu	  (lag	  sem	  krakkar	  syngja)	  

	  

SÖGUMAÐUR:	  

Dreki	  Snúður	  var	  upp	  með	  sér	  eftir	  kynni	  sín	  af	  hugrökku	  stúlkunni	  og	  rölti	  glaður	  í	  bragði	  í	  

átt	  að	  hjólhýsi	  nokkru.	  Auðvelt	  var	  fyrir	  Dreka	  að	  koma	  auga	  á	  það	  því	  það	  var	  vel	  upplýst	  

með	  rauðum,	  grænum,	  bláum	  og	  alls	  konar	  seríum.	  

	  

DREKI	  SNÚÐUR:	  

Vá	  …	  þvílík	  litadýrð!	  Svolítið	  jólalegt	  bara,	  svei	  mér	  þá!	  

	  

SÖGUMAÐUR:	  

Þarna	  áttu	  vinir	  hans,	  Lárus	  ljón	  og	  Magdalena	  dreki	  heima.	  

	  

Dreki	  Snúður	  tekur	  aukalykil	  upp	  úr	  vasanum	  og	  setur	  í	  skrána.	  Hann	  reynir	  að	  opna	  eins	  

varlega	  og	  hann	  getur.	  (Ískur	  heyrist	  þegar	  hurðin	  opnast:	  Hljóð)	  

	  

SÖGUMAÐUR:	  

Dreki	  Snúður	  sá	  í	  gegnum	  gættina	  að	  vinir	  hans	  lágu	  undir	  teppi	  steinsofandi.	  Magdalena	  

hraut	  verulega	  hátt,	  það	  hljómaði	  eins	  og	  heil	  fílahjörð	  væri	  á	  staðnum!	  (Hljóð)	  	  

DREKI	  SNÚÐUR	  (hvíslandi):	  

Læðist	  eins	  og	  köttur.	  (Hljóð:	  Mjá)	  Nei,	  sko	  lúxus	  á	  Lárusi	  að	  eiga	  vatnsrúm!	  Dreki	  Snúður	  

kemur	  sér	  fyrir	  á	  gestabeddanum	  við	  hlið	  hans	  og	  vefur	  hlýju	  ullarteppi	  utan	  um	  sig.	  

	  

SÖGUMAÐUR:	  

Fann	  hann	  þá	   til	   gífurlegrar	   þreytu	   niður	   eftir	   líkamanum,	   hann	   var	   orðinn	   sætþreyttur	  

karlinn	  eftir	  glæfraför	  næturinnar.	  	  	  

	  

DREKI	  SNÚÐUR:	  

Vá,	  hvað	  verður	  gaman	  að	  segja	  Lárusi	  og	  Magdalenu	  frá	  óvissuferðinni	  miklu!	  Þau	  eiga	  

ekki	  eftir	  að	  trúa	  því	  að	  ég	  hafi	  hitt	  sjálfan	  Harry	  Potter!	  …	  Ég	  sýni	  þeim	  þá	  bara	  bréfið	  og	  

númerið	   hans!	   Kannski	   verða	   þau	   öfundsjúk	   …	   þá	   bjalla	   ég	   bara	   í	   hann.	   (Hljóð:	   Dring,	  

dring)	  og	  við	  skipuleggjum	  okkar	  eigin	  galdraleika!	  Hann	  vill	  kannski	  kenna	  þeim	  að	  fljúga	  

á	  kústi!	  (Hljóð)	  

	  

SÖGUMAÐUR:	  

Með	  þessar	  hugsanir	  í	  kollinum	  sveif	  Dreki	  Snúður	  inn	  í	  land	  draumanna.	  (Hljóð:	  Chimes).	  	  

	  

	  

	  


